
EGBE SIA WOWU ŊƆŊLƆ SIA NU

 Mina míaganɔ tsitrenu ko, ne mielɔ,̃ le esime míede míaƒe tawo
to na gbedodoɖa nyati ɖeka.

2 Fofo Dziƒoʋĩtɔ Lɔlɔã, míeda akpe fiẽ sia, ɖe gomekpɔkpɔ bubu
sia ta be míagava tsɔ Yesu Kristo ƒe Nyanyuie dzeanyi, nyo glo sia ɖo
amewo ŋku me. Míeda akpe na Wò elabena Eganye eyama ke etsɔ,
egbe, yiɖe mavɔmavɔ me. Míeda akpe na Wò ɖe amesiawo siwo ƒo ƒu
ɖe afisia le vuvɔŋɔli ɣeyiɣi sia me la ta, eye woƒe mɔkpɔkpɔ la gakɔkɔ
kokoko, le mɔ kpɔm, le exɔm le sesem bena wole nu tɔxea ɖe na ge
mí tso Mawu gbɔ. Míevana takpekpe ɖesiaɖe, Aƒetɔ, kple mɔkpɔkpɔ
ma. Míeda akpe na Wò, ɖe egbetɔãgbe ƒe zã me subɔsubɔ, le agbadɔa
me la ta; akpe na Wò ɖe fiẽsi si vayi la ƒe takpekpe ta, eye ɖe egbe ƒe
takpekpe, le agbadɔa me la hã ta. Míele mɔ kpɔm azɔ na nusi Nèdzra
ɖo ɖi na mí na fiẽ sia.
3 Fofo, míenya bena amesiame si ate ŋu aʋã eƒe asiwo la ate ŋu
ake Biblia sia ƒe axawo, gake Ame Ɖeka koe li si ate ŋu awɔe Wòanye
agbe kple nu vavã, eye eyae nye Wò. Ke, Fofo, míele mɔ kpɔm na Wò
be nàwɔ nenema fiẽ sia. Yra mí le go sia go me. Míaƒe dziwo yɔ fũ
kple dzidzɔ le esime míekpɔ be gamea gogo si mee míava kpe kple
Eyama, ŋkume kple ŋkume, Amesi míelɔ̃ henɔ agbe na le ƒe siawo
katã me.
4 Dzimetrɔla yeye geɖewo, Aƒetɔ, wokpɔ. Mese be wonye ameha
gaa ɖe, ame blaene alo blaatɔ,̃ le nyɔnyrɔ̃ xɔ ge le Wò Ŋkɔ me, etsɔ
ŋdi, siwo do tso zã si va yi ƒe takpekpe la me. O Mawu, míeɖe kuku
be nàyi dzi dzro, míedo gbe ɖa, vaseɖe esi Mawu ƒe Nuku ɖesiaɖe si
woɖo ɖi la nakpɔ Nyanyuie ƒe Kekeli la, ava alẽha la me.
5 Míebia tso gbɔ Wò be nàɣla mí fiẽ sia ɖe Nya la me; gbã míaƒe
ŋkuwo ɖe xexemenuwo ŋu, eye nàna be míakpɔ Yesu. Na wòava me
dzro be Ŋutitɔtrɔ To dzi ƒe numetoto la nagadzɔ le mía dome, fiẽ sia,
bena míagakpɔ amea ɖeke o negbe Yesu ko. Míebia esia le Eƒe Ŋkɔ
me, hena Eƒe ŋutikɔkɔe kple Eƒe Nyanyuia ƒe kpeɖodzi. Amen.

Miate ŋu anɔ anyi.
6 Ɖeko mele mikro, alo nyagblɔti sia trɔ ge, ɖe akpa ɖeka vie ko, ne
esɔ gbe, ale be mate ŋu anɔ ameha la kpɔm le akpa eveawo. Mesusu
be mate ŋu ada mikrofoni siwo le afisia ɖe teƒe sia tututu. Esɔ gbe,
milala vie.
7 Míele gbe dom na mi, tso takpexɔgã la me le afisia fiẽ sia, na mía
xɔlɔ̃ siwoe le Arizona, California, Texas, kple Dukɔ Ƒoƒuawo ƒe akpa

sia akpa, to telefoni ƒe mɔnu dzi. Esia—esia le dukɔa katã me yim,
fiẽ sia ƒe takpekpe sia, to telefoni ƒe mɔnu dzi, eyata míeka ɖe dzi be
Mawu ayra mí.
8 Ɖe miete ŋu le nu sema, le megbe afima yi ɖe—ɖe takpexɔgã la
me ɖoɖe mià dzia? Esɔ gbe, míele ŋku lé ge ɖe telefoni la ƒe dɔwɔwɔ
ŋu, akpɔ gbɔ ne ele dɔ wɔm nyuie.
9 Ɖe dzi le amesiame dzɔm fiẽ sia? [Ƒuƒoƒea gblɔ be,
“Amen.”—Tala.] Míagblɔ be, enyo ŋutɔ! Le akpa sia ɖe? [“Amen.”]
Amen. Dzi le dzɔyem ŋutɔ be mekpɔ mi katã alesi mienɔ anyi bɔkɔ.
10 Ke azɔ etsɔ fiẽ la, ne ameha la le agbɔ sɔm ɖedzi la, woanɔ eɖom
ɖa to telefoni dzi ziɖeka. Wole ewɔm fiẽ sia xoxo. Mexɔ se be amea
ɖewo le agbadɔ la me le afima fifia.
11 Ke etsɔ ŋdi la, takpekpeawo mate ŋu ava me le agbadɔ la me o,
elabena…seƒoƒodɔwɔla aɖe anɔ atsyɔ̃ ɖom na hamea hena alɔléle aɖe
si le eme va ge etsɔ ɣetrɔ. Eye wotrɔ ŋdime, ƒe—ƒe takpekpeawo yi,
Nɔviŋutsu Ruddell ƒe hamea me, míaƒe hadɔwɔlawo dometɔ ɖeka si
le—le mɔgã dzi, le 62 afii. Ɖe woɖe gbeƒã esia? [Nɔviŋutsu Neville
gblɔ be, “Ẽ.”—Tala.] Woɖe gbeƒãe xoxo. Ke, ne afima yɔ gbago la,
míakplɔ ame mamlɛawo yi eye míadɔ osɔfo bubu ɖe Nɔviŋutsu Junior
Jackson gbɔ, le Clarksville afisia. Susu si ta míewɔe le Nɔviŋutsu
Ruddell gbɔ lae nye be, etsɔ ɖe afisia, eye míate ŋu…eye míesusu
be miate ŋu akpɔ afima bɔbɔe. Ke ale míakpɔ gbɔ le mɔa ɖe nu. Eye
míaka ɖe dzi be míawɔ nyɔnyrɔ̃ mawo katã etsɔ si gbɔna, eye mekpɔ
mɔ be ame alafa ɖeka alo alafa eve bubu woagava kpe ame mawo
hena etsɔ ƒe nyɔnyrɔ̃ la. Ke azɔ etsɔ fiẽ la…
12 Nyemedina be maɖe gbeƒã nusi ŋuti miaƒo nu le do ŋgɔ na ɣeyiɣi
la o, gake le zã aɖe me ƒe takpekpe, alo ŋkeke aɖe la, madi be maƒo nu
le tanya sia ŋu be: Amekae Nye Melxizedek Sia? Elabena, enye tanya
aɖe—aɖe si mesusu be míele agbe le ɣeyiɣi siwo me ɖeɖefia siawo,
kuɖe nusi nye nyabiase le agbenɔɣia katã me ŋuti, bena, “Amekae
nye Amesia?” Eye mexɔe se be ɖoŋuti la le Mawu si, Amesi Wònye
la. Amea ɖewo gblɔ be, “nunɔlanyenyee,” amea ɖewo gblɔ be, “fia
aɖee,” ɖewo…Gake ele be…
13 Zi alesi nyabiase aɖe li ko la, ele be ɖoŋutia ɖe nanɔ anyi na
nyabiase ma, si le teƒe. Nyabiase mate ŋu anɔ anyi ne ɖoŋuti meli
nɛ gbã o.
14 Azɔ, míeka ɖe dzi bena Mawu ana yayra mí fiẽ sia tso Eƒe Nya
me, esime míele Exlẽ ge.
15 Eye…Billy gblɔ nam be magblɔ na mi bena miewɔ dɔ asi le asi me
kple amesiwo le afisia nyuie amesiwo le ʋutɔɖoƒewo gbɔ kpɔm, kple
kpovitɔwo kple nusianu. Miyi dzi nenema; esia nyo ŋutɔ, vavã.

16 Míele mɔ kpɔm be ɖewohĩ míakpɔ ɣeyiɣi le tsɔme kpuie, esime
ɖewohĩ míate ŋu atsɔ agbadɔa ɖe va dua me afisia atui ɖe gbadzaƒe
afisia le bɔluƒoƒe, afisi míate ŋu anɔ ɣeyiɣi didi aɖe, ɖewohĩ hena
kwasiɖa etɔ̃ alo ene, ƒe nyɔnyɔ,̃ atraɖi. Ke le afii la kasia míedze si
mía nɔewo ko la, ele be míagagblɔ na mía nɔewo be hedenyuie eye
míagadzo ake. Gake medi be mava nɔ anyi didi le mɔzɔzɔ aɖe me,
ɣeaɖeɣi afisi miate ŋu anɔ eye manɔ na mí be míakpa le zã ɖeka alo
eve megbe o, ke boŋ ɖeko míanɔ anyi afia nu, ŋkeke kple zã, ŋkeke
kple zã, ayi dzi ɖaa ɖaa. Ɖewohĩ amea ɖe ayi aƒeme ana nuɖuɖu
koklowo, afiã notsi na nyiwo, eye wòagatrɔ va le kwasiɖa si gbɔna me
ayi takpekpea dzi. Me—melɔña esia. Eyata Aƒetɔ la nanɔ anyi kpli mi.
17 Azɔ, hafi madzo la, ɖewomahĩ le Kwasiɖagbe ŋdi alo zãme, alo
le gaɖeme, le subɔsubɔ siawo dometɔ ɖeka me, menya be mi katã
mielala be miase Gbedeasi tso Nyateƒe me la kuɖe Srɔɖ̃eɖe Kple
Srɔg̃begbe ŋu, nusi nye kuxi gãtɔwo dometɔ ɖeka egbe. Ke meka ɖe
dzi alesi ko metsi tre ɖe mia ŋku me le afisia la, mexɔe se be ɖoŋuti
nyuietɔa le Mawu ƒe Nya me, eye mexɔe se be ematae medo ŋugbe
be magatrɔ va ɖo.
18 Eye mesusu be, le nye nunya nu la, nusi sinu menya la, medi
be magawɔ takpekpe bubu le Jeffersonville afii, le Ista Kwasiɖagbe,
eye míele…hena agudze takpekpe, eye emegbe le Ista ƒe Kwasiɖagbe.
Eyata míaɖe gbeƒãe do ŋgɔ eye míadze agbagba ɖewomahĩ be míakpɔ
takpexɔgã aɖe, ne ele bɔbɔe, alo teƒe aɖe, na Kwasiɖagbe, ɖewomahĩ
míava Kwasiɖagbe kple Memleɖagbe. Ele nam be matsɔ yameʋu
ayi agagbɔ, elabena ɣeyiɣi la gogo…ele be malé ŋku ɖe eŋu, gbã,
kple ɖoɖo siwo le asinye, eye kpakple nye—nye—nye mɔzɔzɔ ayi
ɖe California. Eye emegbe, le esia yome enumake la, ele nam be
mayi ɖe—ɖe Afrika. Eyata minɔ kadede me kplim eye mido gbeɖa
ɖe tanye.
19 Azɔ, fiẽ sia la, medi be mahe miaƒe susuwo va Mawu ƒe Nya ƒe
akpaa ɖe gbɔ, si woakpɔ le Luka Kɔkɔe ta 4 me. Ta 4 lia eye kpukpui
16 lia, ele egɔme dzem, Yesu ye le nu ƒom.

…Egbe sia wowu Nya sia nu le miaƒe towo me.
20 Azɔ míedi be míaɖe, tso Esia me, akpɔ taƒonya aɖe tso alesi
Mawu ƒe nya kpɔŋusẽ ale gbegbe ŋu! Azɔ, mí katã míate ŋu ase
gbededɔwɔwɔa gɔme, gake ehiã Dzodoŋusẽa be woana Nua nawɔ dɔ.
21 Míate ŋu ase alesi mɔ̃ la ƒe gbededɔwɔwɔa gɔme, ʋu la tɔ, gake
ehiã dzodoŋusẽa be wòana afɔtiawo nade asi dɔwɔwɔ kple zɔzɔ me.
22 Azɔ, Yesu trɔ yi ɖe—ɖe Nazaret, afisi wonyi Eyama le. Le
Ŋɔŋlɔawo ƒe afiaɖe ɖaa le afisia la, míekpɔ bena wogblɔ be, “Míese



4 NYA SI WOGBLƆ LA

be Èwɔ ale kple ale le Capernaum. Azɔ, na míakpɔ Wò nàwɔe le Wò
Ŋutɔ wò dedu me.”
23 Yesu gblɔ be, “Wo—womegbea bubudede nyagblɔɖila ŋu o negbe
le eya ŋutɔ dedu me ko.” Ke, godoo ɖe, afimae nye teƒe si ètsi le, kple
afisi amewo nya wò le. Eye le afima la ŋkɔ gbegblẽ aɖe—aɖe—aɖe ta
ɖe Eŋu, tsɔ dze egɔme, be Wodzii anyigbadzi fofo mele esi o. Woyɔ
Eyama be “dzidehlɔm̃e vi,” bena le anukware me la Maria fɔ eƒe fu
hafi va ɖe, Yosef, le sea nu. Gake, mele nenema o, míenya be mele
nenema o.
24 Eye kuɖe Ŋɔŋlɔ sia ŋu, nusi na be nye ŋkuwo dze esia dzi la,
enye nane si dzɔ le Phoenix, Arizona nyitsɔ laa. Enye ŋkeke mlɔetɔ,
si wòle be maƒo nu le Asitsala Nyanyuie Blibotɔwo ƒe Dukɔwo ƒe
Takpekpegã me.
25 Eye le Takpekpegã sia me la amea ɖe va srã mí kpɔ si nye
Katoliko ƒe bishɔf, esi nye—nye “Apostoliko Katoliko hamea ƒe
Kaldea Kɔnyinyiwo ƒe ame; Bub. Kekeake John S. Stanley, O.S.D.”
Eyae nye “Dukɔ Ƒoƒuawo ƒe fiadu nutoa me ƒe arkbishɔf,” le Katoliko
hamea me. Ezu be esiae nye eƒe agbalẽvi la kple eƒe—kple eƒe adrèsi.
26 Ke amekpekpe aɖe wònye nɔ Kristotɔ Asi Tsalawo dome,
eye mekpɔe le afima, ŋkeke ɖeka doŋgɔ. Eye esi menɔ nu ƒom
Memleɖagbe zã me, mexɔ se be eyae wònye, alo Memleɖagbe ŋdie
le ŋdinuɖuƒea, ke me…Esi menɔ nu ƒom la, eyama li ŋku ɖe dzinye.
Mesusu be, “Ŋutsu ma kakaɖedzitɔe la meda asi ɖe nu ɖesiaɖe si
megblɔ la dzi o.” Ke, minyaa, miate ŋu—miate ŋu akpɔe ko be; wòakɔ
ta dzi eye wòagabɔbɔe ɖe anyi, gake nyemenya nusi tututue nɔ dɔ
wɔm ɖe dzi o.
27 Ale le Kwasiɖagbe ɣetrɔ, esime metsi tre be maƒo nu la, meyina
nye nuxexlẽ la tsɔ ge kuɖe Fuɖuame Ƒe Vevesesewo, ŋu afisi Yesu gblɔ
le, bena, “Abe nyɔnu ne fu le eɖum la,” ele vidzidzi ƒe fuɖuame me. Ke
ale mele nu ƒo ge tso afima, tsɔ tanya, bena, Fuɖuame ƒe Vevesesewo,
henɔ gbɔgblɔm be xexeame le fuɖuame ƒe vevesesewo te fifia. Ele be
woaɖe nu xoxoa ɖa, ale be woate ŋu dzi yeyea; tututu abe alesi nu—
nuku nyunyɔña, hafi nana agbe yeye ene.
28 Kple alesi vevesesewo, fuɖuame ƒe vevesesewo ƒo ɖe xexeame
dzie! Le Xexeame Ʋa Gbãtɔ me la, ege ɖe vevesese dziŋɔwo me,
elabena aɖisiame gaz, kple bubuawo, nɔ wo si, nusiwo ate ŋu atsrɔ̃
xexeame kloe. Eye le Xexeame Ʋa Evelia me la, vevesese bubu gaƒo
ɖe edzi ake, esi nu gasẽ wu; yame-aprimtuwo, kple tu wowówo nɔ wo
si. Magate ŋu ado dzi atsɔ kuléle bubu o. Kple didiƒe tuwo siawo kple
nusiwo keŋ li egbe, aʋa bubu ɖeka la akakae ɖe yame, elabena adzi
vi la azɔ. Eye anyigba bubu ava nɔ anyi. Biblia gblɔ be ele anyi nɔ ge.

29 Le nyagblɔɖila ɖesiaɖe ƒe Gbedeasi te la, Israel to fuɖuame
ƒe vevesesewo me, elabena le esi nyagblɔɖila siawo tsia tre ne
mawuŋunusrɔl̃awo kple nunɔlawo kplɔ hame la katã yi ɖoɖowɔwɔ ƒe
nɔnɔme aɖe me megbe tae. Eye ne nyagblɔɖila siawo tsitre kpakple
ALE AƑETƆ GBLƆ ESI la, woʋuʋua hamewo, eye ale wògena ɖe
fuɖuame ƒe vevesese me. Mlɔeba la, eto fuɖuame ƒe vevesesewo me
ʋuu keke vaseɖe esi wòdzi Nyanyuie la ƒe Vi aɖe, esi nye Nya la Ŋutɔ
si xɔ ŋutilã.
30 Nenema ke hame la hã le fuɖuame ƒe vevesesewo te vavã
zã sia me, ake, hena Vi aɖe dzidzi, Mawu ƒe Vi si agava ake.
Míaƒe mawuŋunusrɔl̃awo katã, míaƒe nuɖoanyiwo katã, míaƒe
kɔmahatsɔŋkɔwo katã, wovovo keŋ ɖe mía te. Eyata míele fuɖuame
ƒe vevesesewo me, ke Gbedeasi aɖe tso Mawu gbɔ la kplɔa hamea
dena vevesese sesẽwo wu me, gake le ɣeyiɣia megbe la ele Ŋugbetɔ
aɖe dzi ge. Emae lahe Yesu Kristo vɛ na Eƒe Ŋugbetɔ.
31 Ke, ale, menɔ bubum be ŋutsu sia nɔ nya hem ɖe ŋunye vevie
ŋutɔ. Esime metsi tre be magblɔ Gbedeasi sia, mekee le nye Biblia la
me, be madi axa la.
32 Ke srɔñye nam Biblia yeyea ɖe eteƒe medidi o, hena Krismas. Nye
Biblia xoxo la xɔ abe ƒe wuiatɔ̃ ene, eye nua katã esusɔ vie wòaɖe
ɖekaɖeka. Eƒe axawo la, ɣesiaɣi si wokee la, ya ƒonɛ dzona le eme.
Eye, gake la menya afisi makpɔ Ŋɔŋlɔ ɖesiaɖe le, ale mesrɔã nu nyuie
le Biblia ma me. Eye medo asi ɖa tsɔ Biblia yeye la, elabena ekemɛa
ya doxoxo ŋutɔ menya kpɔ, be matsɔe ayi sɔleme o.
33 Ke esi metɔ eʋuʋu ɖe Yohanes Kɔkɔe me, afisi woakpɔ Ŋɔŋlɔ
kpukpui la le la, mede asi ta 16 lia xexlẽ me, eye kpukpui si dim
menɔ la mele afima o. Ale mesusu be, “Ewɔ yaa loo!” Megakee ake;
ke kokoko la menɔ afima o.
34 Eye Nɔviŋutsu Jack Moore, tso Shreveport, Louisiana, esi nye
xɔñye vevie la, enɔ anyi ɖe afima. Eye megblɔ be, “Nɔviŋutsu Jack,
menye Yohanes Kɔkɔe 16 mee woakpɔ numa le oa?”

Eɖo ŋu be, “Ẽ.”
35 Eye Katoliko Fada sia tso le eƒe zikpui me, le nunɔla siwo ade
ame alafa ɖeka kloe si bɔbɔ nɔ anyi ɖe nyagblɔkpea dzi la dome; ezɔ
te ɖe ŋunye, kple eƒe awuʋlaya kple awutogbloto kple atitsogawo,
kple etɔeawo, ke ezɔ te ɖe ŋunye. Eye wògblɔ be, “Vinye, dze eme.
Mawu le klalo na zɔɖeɖe.”

Mesusu be, “Katoliko bishɔf ye le nya ma gblɔm namaa?”
Egblɔ be, “Xlẽ le nye Agbalẽ la me.”

36 Mexlẽ Ŋɔŋlɔ la le eƒe Agbalẽ me, eye metsɔ nye tanya le eme heyi
dzi, ɖe gbeƒã nye mawunya.
37 Le ɣeyiɣia ɖe megbe, esi mewu nu la, etsi tre le esime medzo vɔ,
hegblɔ be, “Nu ɖeka li si wòle be wòava me. Le esia megbe la, ele be
hame la nado le ŋunyɔ̃ si me wòle la me, alo míawoe wòle be míado
go le ŋunyɔ̃ si me hame la le me.” Ekema, ɖeka alo evelia.
38 Ke menɔ nye mɔdzi yina ɖe aƒe, gbugbɔ yina Tucson, fiẽsi ma.
Ɖeviawo nɔ avi fam ɖe sandwich ta, ke metɔ te be maƒle sandwich
le nudzraƒe sua ɖe. Eye srɔñye gblɔ be, “Bill, le nye agbea katã me
la nyemebi dzi nenema kpɔ o, be makpɔ wò nànɔ tsitre ɖe afima anɔ
Biblia ma kem nenema.” Ebe, “Ɖe ema mena be etsi mavo oa?”
39 Megblɔ be, “O-ɖe.” Megblɔ be, “Menya be ele afia ɖe le eme.
Ɖeko axa ma mele eme o. Ɖe wometa agbalẽa nyuie o.”
40 Eye wògblɔ be, “Be masusui, be nyee nye amesi ƒle Biblia sia na
wò la! Ewɔ abe ɖe ŋku ɖesiaɖe si le afima trɔ ɖe dzinye ene.”
41 Megblɔ be, “Enyo, metso gbɔwò o. Ɖe wometae nyuie le Biblia la
me o.” Megblɔ be, “Ɖeko wometa axa ma ɖe eme o.”
42 Enyo, megatsɔe ake henɔ ŋku lém ɖe eŋu, yekatã deblibo keŋ
alesi wòate ŋui; gake ta 16 lia wu nu, eƒe akpaa ɖe, eƒe akpaa ɖe si
anɔ abe asibidɛ etɔ̃ ene ko ɖo eƒe gɔme, eye wòɖo ta 17 lia dzi le axa
akpa kemɛ la, egawɔ nenema ke tututu. Ke, esi wònye Biblia yeye ta
la, axa eve siawo tre ɖe wo nɔewo ŋu, eye menɔ exlẽm le ta 17lia
me le esi maxlẽ ta 16 lia teƒe. “Enyo,” megblɔ be “ema katã nyo.
Taɖodzinua ɖe tae.”
43 Eye eme kɔ abe alesi miete ŋu le nye gbe sem la, Gbea ɖe va nam,
hegblɔ be, “Eyi ɖe Nazaret, yi afisi wonyi Eyama le; eye le Eƒe kɔa
nu la, eyi ɖe ƒuƒoƒe la. Eye nunɔla tso Ŋɔŋlɔawo Nɛ be wòaxlẽ, eye
Wòxlẽ Yesaya ta 61 lia. Eye esi Wòxlẽ Ŋɔŋlɔawo vɔ la, Ebɔbɔ nɔ anyi;
hetrɔ Biblia la de asi na nunɔla, Agbalẽ la, eye wòbɔbɔ nɔ anyi. Eye
ƒuƒoƒe la katã fɔ ŋku ɖe Edzi. Eye Nya xɔasiwo de asi dodo me le Eƒe
nu me. Eye Wògblɔ be, ‘Egbe sia wowu Ŋɔŋlɔ sia nu.’”

“Egbe sia wowu Ŋɔŋlɔ sia nu.”
44 Ale gbegbe Ŋɔŋlɔ la sɔ tututu! Ne miede dzesi la Yesaya 61:1 yi
2 me la, afimae Aƒetɔ la nɔ nu xlẽm le, Yesaya ta 61:1 yi 2. Gake
le Yesaya 61 ƒe kpukpui 2 lia ƒe domedome la, Etɔ te. Afisi wogblɔ
le be, “Aƒetɔ la ƒe Gbɔgbɔ le Dzinye; be maɖe gbeƒã amenuveve ƒe,”
emegbe la Etɔ te. Nukaŋutie? Akpa kemɛa, be woahe ʋɔnudɔdrɔ̃ vɛ
la, meli be woazãae na Eƒe vava gbãtɔ o, ke boŋ Eƒe Vava evelia.
Mikpɔea, womazãae le afima o. Aleke gbegbe Ŋɔŋlɔawo la mewɔa
vodada oa! Wodea blibo ɣesiaɣi. Yesu tɔ te le afisi tututu Ŋɔŋlɔ la
tɔ te ɖo, elabena emae nye esi tututu wòle be woaɖo kpe edzi le Eƒe

ŋkeke me, azɔ, le vava gbãtɔ ma me. Le Vava evelia me la Eyama ahe
ʋɔnudɔdrɔ̃ va anyigba dzi; gake menye le ɣeyiɣi ma me o. Ɖe wòva
“be wòaɖe gbeƒã amenuveve ƒe.”
45 Mide dzesi be Mesia la le tsitre ɖe kpea dzi be yeade dzesi Ye
ɖokui kple ŋugbedodo Nya na agbenɔɣi ma. Ale gbegbe wòwɔ nuku
be Mesia tsitre ɖe hame la ŋkume! Hekpɔ Nya xɔasi siawo, esime
Wògblɔ le afisia be, “Yeaɖe gbeƒã amenuveve ƒe.”
46 “Amenuveve ƒe,” abe alesi mí katã míenya, abe Biblia xlẽlawo
ene la, enye “Yubili ƒe ƒe.” Ema la, ne kluviwo kple gatɔwo katã,
siwo wonye la, wolé wo, de ga; eye wòle be woatsɔ wo vi ŋutsu
ana, be woaxe fe la; alo wo vi nyɔnu, be woaxe fe la, [Nyaƒoka la
ɖi ƒuƒlu—Tala.] eye wonɔna kluvinyenye me. Meka ɣeyiɣi neni si
wòle be woanɔ kluvinyenye ma me o, alo ɣeyiɣi neni wòle be woanɔ
afima o; ne ƒe la de esie nye, Yubili ƒe la, ne kpẽ ɖi la, amesiame ate
ŋu avo adzo ne èlɔ̃ be yeadzo anye amesi vo. [Nyaƒoka la ɖi ƒuƒlu.]
Èzu ablɔɖevi. Meganye kluvi o.
47 Gake ne edi be yeakpɔtɔ anye kluvi la, ekema woakplɔ wò yi
gbedoxɔ me, nàtsi tre ɖe gbedoxɔ me ƒe sɔti gbɔ, eye woatsɔ nuŋɔnu
aŋɔ do ɖe wò to me, eye ekema ele be nàsu bɔ kluviƒetɔ ma wò
agbeŋkeke mamlɛawo katã.
48 Kpɔɖenu nyuie ka gbegbe wònye na Yesu Kristo ƒe Nyanyuie la!
Ne woɖe Eƒe gbeƒã, le amenuveɣi, eye le Yubiliɣi la; amesiame, meka
amesi nènye o, ŋutigbalẽ si le ŋuwò o, kɔmatsɔŋkɔ ka me tɔ nènye o,
alesi gbegbe ènyrɔ̃ ɖe nuvɔ̃ me, alo nuka kee gblẽ le ŋuwò o la; nàte
ŋu adzo le ablɔɖe me ne èse Nyanyuie ƒe kpẽ la ɖi sesĩe. Èvo!
49 Gake ne ètrɔ megbe de Gbedeasi la hegbe Esese la, de dzesi be,
woŋɔ wò to, kple nuŋɔnu. Emae nye, woagblɔ be, eda ata amenuveve
kple ʋɔnudɔdrɔ̃ ƒe fli la, eye màgate ŋu ase Nyanyuie la ake akpɔ
gbeɖe o. Màgate ŋu azɔ ayi ŋgɔ o. Nàzu kluvi na nuaɖoanyi si me
nèle, wò agbeŋkeke mamlɛawo katã, ne ègbe amenuveve ƒe la sese.
50 Azɔ, nua ƒe akpa kemɛ, abe alesi megblɔe la, mehiã be woaɖo eŋu
o, elabena Mesia ƒe vava, akɔ sia la, enye ɣeyiɣi sime Wòle ʋɔnudɔdrɔ̃
he ge vɛ.
51 Azɔ, aleke nenem mewo te ŋu da ƒu be woakpɔ Amesi Wònye?
Aleke wote ŋu dae ƒu ɖo? Aleke wòte ŋu va eme, esime wowɔe eme
kɔ fãa heɖi fiaa? Aleke womete ŋu kpɔe o mahã? Esime wò…
52 Nya kae nye si! Mibu eŋu kpɔ, “Egbe sia wowu Ŋɔŋlɔ sia nu le
miaƒe towo me.” Amekae gblɔe? Mawu Ŋutɔ ye, Amesi nye Eya Ŋutɔ
ƒe Nya ƒe gɔmeɖela. “Egbe sia wowu Ŋɔŋlɔ sia nu.” Mesia la, Ŋutɔ,
tsitre le ƒuƒoƒe la ŋkume hele Nya xlẽm le Biblia me, kuɖe Eɖokui ŋu,

eye wòle gbɔgblɔm be, “Egbe sia wowu Ŋɔŋlɔ sia nu,” ke hã womete
ŋu kpɔ Eyama o kokoko.
53 Dzɔgbevɔẽ nya kae nye ma, gake edzɔ. Edzɔ zi geɖe. Aleke wòte
dzɔ ɖo? Godoo ɖe, sigbe alesi wòdzɔ zi mamlɛ siwo vayi, to ame ƒe
gɔmeɖeɖe na Nya la dzi xɔse me. Numa gbɔ wòtso. Nenem xɔsetɔ
mawo le ŋkeke mawo me, siwo yɔ wo ɖokuiwo be xɔsetɔwo la, xɔna
gɔmeɖeɖe si nunɔla gblɔ kuɖe Ŋɔŋlɔawo ŋu. Eyaŋuti esi Yesu ya,
menɔ woƒe hatsotsoawo ƒe ɖeke alo woƒe habɔbɔwo me o la, Woɖee
do goe le woƒe hame.
54 Eye, eyaŋuti, womete ŋu tsɔ wo ɖokui sɔ kple Eyama o, elabena
eto vovo le wo ŋu. Ame si Yesu Kristo nye la nɔ tɔxe ale gbegbe bena
mele be amea ɖeke nada ekpɔkpɔ ƒu be enye Mawu ƒe Vi o, elabena
Enye Ŋɔŋlɔ si woŋlɔ kuɖe Eŋu ƒe dzesidede blibo.
55 Nenema wodzea si Kristotɔ ɖesiaɖe, ne eƒe agbe sɔ kple nusi
tututu dze be Kristotɔ nawɔ la.
56 Alesi Wòte ŋu tsitre ɖe afima hegblɔ be, “Egbe sia wowu Ŋɔŋlɔ
sia nu le miaƒe ŋkuwo me!” Alesi wòdze ƒã, alesi gbegbe eme kɔ, gake
hã nenem mewo se egɔme baɖa. Nukaŋutie? Esi wotsɔ nunɔla bubu
siwo ɖoa to la ƒe gɔmeɖeɖe tae.
57 Ke ŋutinya gbugbɔ gadzɔna kokoko. Eye Ŋɔŋlɔ la gɔmeɖeɖe ƒoƒu
nɔna Esi, kple ɖeɖefia ƒoƒu.
58 Le kpɔɖenu me, abe alesi wogblɔ le Biblia me ene, bena, “Tso le
Egipte Meyɔ Vinye,” nusi le asi fiam Yesu. Ne èto axadzi nuŋɔŋlɔwo
me la, ke nàkpɔe bena, efia asi Yakɔb hã, Ŋɔŋlɔ ɖeka ma ke. Yesu
nye Eƒe megbe Vi. Yakɔb nye Evia si Wòyɔ tso Egipte, Nusi Scolfield
ƒe dzesidede kple dzesidede mamlɛawo katã tsɔnɛ, elabena Ŋɔŋlɔ ma
ŋue wòle nu ƒom le. Ekema ŋu—ŋuɖoɖo eve le esi; ŋuɖoɖo ɖeka
li kuɖe Yakɔb si woyɔ do goe ŋu, eye evelia kuɖe Yesu si woyɔ
do goe ŋu.
59 Ke nenema ke wògale egbe! Esi míele tsakatsaka me ale gbegbe la
ta, eye amewo mete ŋu le Mawu ƒe Nyateƒe la kpɔm o, le esi gɔmeɖeɖe
ametɔwɔwɔawo li fũ akpa na Mawu ƒe Nya tae. Mawu mehiã amea
ɖeke be wòaɖe Yeƒe Nya gɔme o. Eya Ŋutɔ Enye eƒe gɔmeɖela.
60 Mawu gblɔ le gɔmedzedzea me be, “Kekeli nado,” eye kekeli do.
Ema mehiã gɔmeɖeɖea ɖeke o.
61 Egblɔ be, “Ɖetugbui leaƒe afɔ fu,” eye wòfɔe. Ema mehiã
gɔmeɖeɖea ɖeke o.
62 Ne…Mawu ƒe gɔmeɖeɖe na Eƒe Nya enye esime Wòɖo kpe Edzi
heɖi fia be ele nenema. Emae nye Eƒe gɔmeɖeɖe, be wòana Esia nava

me. Afimae Mawu ƒe gɔmeɖeɖe la le, eyae nye ne Ewɔ Eƒe Nya la va
me. Ɖe wòle Egɔme ɖem na wò.
63 Sigbe ne kekeli menɔ anyi kpɔ tsã o, eye Wògblɔ be, “Kekeli
nedo,” eye wòdo, ema mehiã be amea ɖeke naɖe egɔme o.
64 Gake míetsɔ nuɖoanyi ametɔwɔwɔwo tsaka Kpakplii, eye, ne
miewɔ nenema la, mie—mieɖe Esia ɖa le flia me. Nenema ko
wònɔna ɖaa.
65 Gake megale tame bum kokoko le alesi wòanya wɔ dɔ ɖe ame
dzie la ŋu. Mibu eŋu kpɔ, Mesia la! Nukaŋuti womete ŋu kpɔ Eyama
o? Elabena, woƒe kplɔla siwo wòle be woadze Sii la, siwo wòle be
woanya Ŋɔŋlɔa nyuie la, siwo wòle be Ŋɔŋlɔawo ƒe gɔmesese nasu
wo si la, woɖiɖi Amesia kpɔtɔ hegblɔ be, “Enye vi dzidehlɔm̃e, be—
be woatsɔ dze egɔme. Míele Numa dzi xɔse ge o.”
66 Ƒe aɖewo megbe la, mímaxɔ edzi se o. Míalɔ̃ aku ɖe esia ta be
woagblɔ be Enye ɖetugbui leaƒe ƒe Vi dzidzia.
67 Ke egale eme va ge gbeɖeka bena, nusiwo tututu míekpɔ Yehowa
le wɔwɔm egbe la, amewo le agbenɔɣi siwo gbɔna me, ne eɖe li
la, wole kuku ge le nusiwo ŋuti míele nu ƒom le egbe la ta. Ava
nye dzizizi na mi be miawɔe ne lã ƒe dzesi ɖo dzi, eye womaɖe mɔ
na mi be miagblɔ Nyanyuie la le nɔnɔme sia me o. Ne hamewo ƒe
ɖekawɔwɔ gã ma va ƒo ƒu, nusi le ɖoɖome fifi laa hena xexeame
hame la wɔwɔ, enye dzizizi na mi be miatre miaƒe ɖaseɖiɖi la nu
kple miaƒe agbe, na Esia.
68 Ele be miaxɔ Edzi se fifia. Ne nunɔla mawo siwo bu Fɔe la, woate
ŋu atsi tre la, womabu Fɔe o. “Gake,” miegblɔna be, “ne ɖe mele
afima la, anye ne mawɔ ale kple ale.” Enyo, ema menye wò agbenɔɣi
o. Gake, esia enye wò agbenɔɣi, ɣeyiɣi sia me.

Miegblɔna be, “Enyo, ne ɖe Eyama le afisia la!”
69 Biblia gblɔ be, “Enye eyama ke etsɔ, egbe, yi ɖe mavɔmavɔ me,”
ɖeka ma ke, ekema Ele afii. Ke, Ele afii. Esi xexeame kɔ ŋkume, hezu
gã ɖedzi, hesrɔ̃ nu ɖedzi la, Ele afii le Gbɔgbɔ ƒe nɔnɔme me, wònye
womagate ŋu awu wo alo woakpɔ ku o. Eku zi ɖeka hɔ;̃ Magate ŋu
aku ake o. Ele be wòazu ŋutilã ale be Mawu nate ŋu kpɔ ku le ŋutilã
me, ɖe nuvɔ̃ ta. Gake le ɣeyiɣi sia me la Megale kuku ge akpɔ o; Enye
Gbɔgbɔ Kɔkɔe.
70 Azɔ, aleke woate ŋu abu eŋu kpɔ be wotsɔ nya mawo de Eŋu
mahã! Nu bubu enye be Egbe be yemaɖo woƒe hatsotsowo me o.
Ekema, mikpɔea, ema gawɔe be Enye ame vɔɖ̃i kokoko. Egbe be
yemaɖo woƒe—woƒe ɖoɖowɔhawo me o, egbe be yemaƒo ƒu kple
woƒe nunɔlaha la o, eye Yemaɖo naneke awɔ kplii o. Ke gawu la,

le emawo katã godo la, Enɔ agbagba dzem be yeagba nusi woawo
wotu daɖi.
71 Eyi ɖe gbedoxɔ me. Míegblɔna le Eŋu be enye Ame fatu; Enyee,
gake zi geɖee la míesea nusi nye tufafa la gɔme nyuie o.
72 Enye Amesi si dɔmetɔtrɔ le, gake hã ɣeaɖewoɣi míete ŋu sena
nusi nye dɔmetɔtrɔ la gɔme o. Menye ame ƒe nublanuikpɔkpɔ o,
menye eyae nye dɔmetɔtrɔ o. ke boŋ, dɔmetɔtrɔ enye “Mawu ƒe
lɔlɔñu wɔwɔ.”
73 Eva to Betesda ƒe—ƒe ta la to, le agboa nu. Amewo le afima,
ameha geɖewo. Ameha geɖewo menye xexlẽeme aɖe tɔxe o.
Gake ameha geɖewo mlɔ afima: gbafawo, ŋkuagbatɔwo, tekunɔwo,
lãmetututɔwo. Ke Eyama ƒe dɔme trɔ na ɖe amewo ŋu, ɣesiaɣi. Ke Eyi
ɖe ame ɖeka gbɔ si menye gbafa, ŋkuagbatɔ, tekunɔ, alo lãmetututɔ
o; ɖewohĩ aɖuɖɔxaxadɔ le eŋu, ɖewohĩ dɔléle suea ɖe le eŋu si menɔ
vɔvɔm o. Enɔ eŋu ƒe blaetɔ̃ vɔ enyi sɔŋ. Ema mele fu ɖe ge nɛ o, mele
ewu ge o. Wotsɔe mlɔ dɔnɔba dzi. Eye Wògblɔ be, “Ɖe èdi be yèƒe
lãme nasẽea?”
74 Eye ŋutsu la gblɔ be, “Amea ɖeke mele asinye si akɔm de tsi la me
o, gake ne megbɔna la, enyo, ame bubu gena ɖe eme do ŋgɔ nam.”
Mikpɔea, ate ŋu azɔ, ate ŋu akpɔ nu, ate ŋu azɔ ƒoxlã, gake ɖeko
wògbɔdzɔ.
75 Eye Yesu gblɔnɛ bena, “Tsi tre. Tsɔ wò aba eye nàdzo yi aƒeme.”
Ke wobia nya Yesu kuɖe numa ŋuti, elabena ne mieɖo ŋku dzi la
Ŋɔŋlɔ la gblɔ nene.
76 Mewɔ yaa o! Ne Ava Jeffersonville zã sia me eye wòawɔ nane
nenema la, amewo agaƒo nu le Eŋu kokoko.
77 Gake, miɖo ŋku dzi, Eva be yeawɔ nu ɖeka si nye Mawu ƒe lɔlɔñu.
Azɔ, ema la woakpɔe le Yohanes Kɔkɔe ta 5:19 me, miakpɔ ŋuɖoɖo
la. Egblɔ bena, “Vavã, vavã, mele egblɔm na mi bena, Vi la mate ŋu
awɔ naneke le Eɖokui si o; ke boŋ nusi Wòkpɔ Fofo la wɔ la, eyae Vi
la hã wɔna.”
78 Azɔ, ɖe wòle be woanya be emae nye Mose ƒe nyagblɔɖi la ƒe
kpeɖodzi la tututu hafi, “Elabena Aƒetɔ mia Mawu la afɔ Nyagblɔɖilaa
ɖe tsitre abe nye ene.”
79 Ɖe miede dzesia, esi Wòkpɔ amea la, Egblɔ be…Yesu nya bena
ele nɔnɔme ma me ƒe geɖewo. Mikpɔea, esi wònye Nyagblɔɖila ta,
Ekpɔ ame ma le nɔnɔme ma me; eye wòyi ɖe afima heta—ta Eƒe mɔ
ƒoxlã to ame mawo ŋu, nɔ tetem kliklikli to ameha la me, vaseɖe esi
Wòkpɔ nenem me ma.

80 Eto gbafawo, tekunɔwo, ŋkuagbatɔwo, lãmetututɔwo nu, gake
hã ganye Amesi yɔ fũ kple dɔmetɔtrɔ. Ke, dɔmetɔtrɔ enye “Mawu ƒe
lɔlɔñu wɔwɔ.”
81 Azɔ, míekpɔ Eyama, be Medi be yeaƒo ƒu kpli wo o, Medi be
yeawɔ naneke kple woƒe hatsotsowo o, eyata Woɖee ɖe aga. Medi be
yeaɖo naneke…
82 Le esia megbe la, Eyi ɖe gbedoxɔ me gbeɖeka. Ame la yi ɖe afima
eye wòkpɔ Mawu ƒe aƒe la ƒoɖi ko abe alesi wòle egbe ene. Wonɔ nu
ƒlem, nɔ nu dzram, nɔ ga ɖɔlim. Ke Eyama mu kplɔ siwo dzi woda
ga ɖo la ƒu anyi; tsɔ kawo helɔ̃ wo, eye wòƒo gaɖuɖɔlawo do goe
le gbedoxɔa me. Hekpɔ wo kple dziku, eye wògblɔ bena, “Woŋlɔ ɖii
be,” aleluya, “Fofonye ƒe aƒe nye gbedodoɖa ƒe aƒe; ke miawo mitsɔe
wɔ fiafitɔwo ƒe do. Ke miawo, kpakple miaƒe kɔnyinyiwo la, miewɔ
Mawu ƒe sededewo nu dzrodzroe.”
83 Oo, ɖe ame hatsotso aɖe abe ema ene ate ŋu axɔ Edzi ase gbeɖea?
Gbeɖee, amegã. Wobliba wo ɖokuiwo ɖe habɔbɔwo kple egbe ƒe
ŋunyɔ̃ ƒe ba me ale gbegbe, vaseɖe esi nunɔlanyenye ƒe fafa lé wo
ʋuu womagate ŋu ase Mawu Ŋusẽkatãtɔ ƒe Ŋusẽ ƒe nu ʋuʋu o. Mewɔ
yaa be nyɔnu sue la te ŋu ka asi Eƒe awutoga hekpɔ dɔyɔyɔ to Esia
me o; evɔ gbadagba si mu aha la te ŋu ɖe ta ɖe mo Nɛ ke mese ŋusẽa
ɖeke ŋkɔ o! Etso alesi ète ɖe Eŋu la gbɔ. Etso nusi dim nèle la gbɔ.
Ne èyi sɔleme la, ekuɖe nusi dim nèle la ŋu.
84 Azɔ míekpɔ Eyama nɔ tsitre ɖe afima. Ɖikekea ɖeke mele eme o
be amewo na toklãe xoxo, wona toklãe…nunɔla na toklã amewo be,
“Azɔ Egbɔna ɖe afisia le Sabat si gbɔna dzi, eye, ne Eva la, migaɖo
Toe o. Azɔ, miate ŋu ayi ɖanɔ afisia, gake migatsɔ ɖeke le eme na
nusi gblɔm Wòle o, elabena Mele míaƒe hatsotso me o. Enye amesi
woɖe ɖe aga. Hamevi gbalẽ mele esi o. Eye ŋutɔ gɔ̃ hã ɖoɖowɔwɔ ha
ƒe agbalẽ mele Esi o. Naneke mele esi nenema tɔgbee o.”

“Nuka Eyama nye?”
85 “Ŋutsuvi dzego aɖe si wodzi le afisia, dzidehlɔm̃e vidzidzie, le
atikpala ƒe ƒome me, amesi dada fɔ Eƒe fu hafi wova ɖe wo nɔewo,
eye wole agbagba dzem be yewoaɣla ta nɛ be enye nukunu nane.
86 “Míenya bena, ne Mesia va la, Eyama aɖi tsi dziƒo ƒe atrakpuiwo
dzi ava eye wòayi ɖe míaƒe nunɔla gã gbɔ agblɔ be, ‘Nyee nye
si, Kayafa.’” Gake míekpɔe bena Eyama mewɔe nenema o, elabena
womeŋlɔe ɖe Nya la me nenema o. Ame ƒe kɔnyinyi kpakpae na be
woxɔ edzi se nenema.
87 Nya la gblɔ bena Ele vava ge le nɔnɔme sime Wòva le la tututu.
Ke Eyae ma tsitre ɖe afima, le Nya la xlẽm, hele gbɔgblɔm na wo
be, “Egbe sia wowu Ŋɔŋlɔ sia nu le miaƒe ŋku me.” Ke kokoko la

womete ŋu Kpɔe alo dze Sii o, abe alesi wowɔ le agbenɔɣi bubuawo
katã me ene.
88 Noa ate ŋu agblɔ nenema ke, gbesigbe wòge ɖe aɖakaʋu la me
eye wodo ʋɔa. Mose ate ŋu akɔ frese ma si le aɖakaʋu la tame yi dzi,
akpɔ ƒuƒoƒea ɖoɖa…Miɖo ŋku edzi, Mawu ye do ʋɔ la. Eye wòate ŋu
agblɔ be, “Egbe sia wowu Ŋɔŋlɔ sia nu le miaƒe ŋkume,” gake gbada
yi ɖe wo ɣemaɣi. Egblɔ mawunya ƒe alafa ɖeka kple blaeve, hedze
agbagba be yeakplɔ wo ade tɔdziʋu si wokpa la me, henɔ gbɔgblɔm
na wo be Ŋɔŋlɔa gblɔ be, “ALE AƑETƆ GBLƆ ESI, tsi le dzadza ge,”
gake wolala fũ akpa. Ke Noa ate ŋu agblɔ bɔbɔe ɖe bena, “Egbe, egbe
sia, wowu Ŋɔŋlɔ la nu.”
89 Mose la, gbesigbe ke Dzo Lilikpo la ɖi va Sinai To dzi heɖi
ɖase le eƒe ɖaseɖiɖia ŋu la, Mose ate ŋu agblɔ be, “Egbe sia wowu
Ŋɔŋlɔ sia nu.”
90 Mose, minya be, woyɔe be Mawu ƒe ame, nyagblɔɖila. Eye
esime woyɔe nenema, wònye enye nyagblɔɖila la, ele be nukunu ƒe
numetoto nanɔ esi. Ale wòate ŋu anye nyagblɔɖila la, ele be wòado
go kple Mawu ŋkume kple ŋkume eye wòaƒo nu Kpakplii. Eye nu
bubu enye be, nusi wògblɔ la ele be wòava me, ne menye nenema o
la amea ɖeke maxɔ edzi se o.
91 Eyata amea ɖeke meɖo dzena be wòayɔ eɖokui nenema o vaseɖe
esi Wòƒo nu ŋkume kple ŋkume kpakple Mawu, le gbeadzi ƒe megbe
afiaɖe, afisi eya ŋutɔ, do go Mawu le. Eye mawugbela siwo katã le
xexeame la mate ŋu aɖe egɔme aɖee ɖa le eme o; enɔ afima, enya
nusi dzɔ la. Ele be Kristotɔ ɖesiaɖe nawɔ numetoto ma hafi woagblɔ
nya ɖesiaɖe be yewonye Kristotɔ. Wò ŋutɔ wò numetoto!
92 Meƒo nu kple tɔgãyɔvinye, sẽ vayi, Katoliko ŋutsuvi suea ɖe, si
gblɔ be, “Tɔgã Bill, meɖi tsa tso afii yi afimɛ, le afisiafi, henɔ agbagba
dzem be makpɔ nane.” Zã ɖe zã megbe, enɔ avi fam, do ŋgɔ na
takpekpe sia ƒe gɔmedzedze. Eye le zã me la, enɔ drɔẽ kum be, yege
ɖe eme, heʋu du yi vɔsamlekpui gbɔ, afisi wole mawunya gblɔm le,
eye yewɔ emeʋuʋu bena yetɔ medzɔ o.
93 Megblɔ be, “Melvin, meka afika ke èdze agbagba yi o la, hame
neni me èɖo o la, ‘Medo gbe na wò Maria’ neni si èxlẽ o la, nàgblɔ be,
alo yayra neni èxɔ tso ame gbɔ o la, ele na wò be woagbugbɔ wò gadzi
kple Mawu ƒe Gbɔgbɔ. Eya ɖeka koe na dzidzeme amegbetɔ ƒe dzi.”
94 Ema la, menya be wowɔ teƒenɔnu nɛ, egbe, kuɖe gbugbɔgadzi
ŋuti, esu ko be nàna asi mawunyagblɔla eye nàna wò ŋkɔ ɖe agbalẽ
me. Gake, xɔñyewo, ema nye nuɖoanyi aɖe. Menye Nyateƒe tso Biblia
me o. Ne enyee la, Apɔstolowo ƒe Dɔwɔwɔwo, le ta 2 lia me la,

woaxlẽ alea, “Esime Pentekoste Ŋkeke la ɖo la, kplɔla zɔ va hena
asi amewo.”
95 Ke boŋ egblɔ be, “Esime Pentekoste Ŋkeke la ɖo la,” le hamea
ŋutikɔgbe la, “gbeɖiɖi aɖe tso Dziƒo va abe ya ʋuduʋudu ene, eye
wòyɔ aƒe si me wole la.” Nenemae Gbɔgbɔ Kɔkɔe va zi gbãtɔ.
Nenemae wòva ɣeyiɣi ɖesiaɖe tso ɣemaɣi dzi. Enye Mawu, eye
metrɔna o. Azɔ, Eyae amewo klina.

Wogblɔna be, “Ema nye ŋkeke bubu tɔ.”
96 Enyo, Enye Eyama ke etsɔ, egbe, yiɖe mavɔmavɔ me. Ɣeyiɣi
ɖesiaɖe si Hame la nyaxɔ Gbɔgbɔ Kɔkɔe la, Eva ɣesiaɣi abe alesi
Wòva zi gbãtɔ ene, le atikeŋɔŋlɔ ɖeka ma ke te, Dɔwɔwɔ ta 2:38;
metrɔ kpɔ gbeɖe o, mele tɔtrɔ ge o.
97 Sigbe dɔkita ƒe atikeŋɔŋlɔ na dɔléle aɖe ene. Eŋlɔna atikeŋɔŋlɔ
na dɔléle la, eyae dɔkita wɔna. Ke ne ètsɔe yii na atikewɔla afakala
aɖe la, ke ade aɖinotike sɔgbɔ eme akpa, ŋusẽ avɔ le eŋu magawɔ
nyuie aɖeke na wò o; ne ede aɖi eme fũ akpa la, esia awu wò. Ele be
woaŋlɔe ɖe dɔkita tɔ nu.
98 Eye dɔkita ƒe atikeŋɔŋlɔ kuɖe alesi woaxɔ Gbɔgbɔ Kɔkɔe ŋu la
eyae Dɔkta Simon Petro na mí, le Pentekoste Ŋkekea dzi. “Mana mi
atikeŋɔŋlɔ la. Mitrɔ le miaƒe dziwo me, mia dome amesiame, eye
woanyrɔ̃ mi le Yesu Kristo ƒe Ŋkɔ dzi hena miaƒe nuvɔw̃o ƒe keke, eye
miaxɔ Gbɔgbɔ Kɔkɔe ƒe nunana. Elabena atikeŋɔŋlɔ la nye amesiwo
le adzɔge ʋĩi, eye gɔ̃ hã ame alesinu Aƒetɔ mía Mawu la ayɔ vɛ la tɔ.”
Atikeŋɔŋlɔ Mavɔ lae!
99 Mose wɔ numetoto sia. Eyi ɖe dua me hede asi gbɔgblɔme na
amewo be, “Medo go Dzo Lilikpo la. Enɔ ŋuve bibi me. Eye Wògblɔ
nam be magblɔ na mi bena, ‘MENYE AMESI MENYE. Heyi afima;
Manɔ anyi kpli wò. Tsɔ atikplɔ sia ɖe wò asi me eye nàdoe ɖoɖe
Egipte; nusianu si nàbia la, ava me.’”

Enyo, ɖewomahĩ nunɔla aɖe agblɔ be, “Abunɛnya!”
100 Ke esi wokpɔ esia ƒe anukwarenya vavã la, ɖe zɔ, va me la,
womegate ŋu tɔ te eteƒe didi o. Wonya bena Mawu ye dɔe.
101 Ekema, esi Mose gblɔ bena yekpɔ numa, heɖi ɖase le eŋu be enye
Nyateƒe la, ekema ezu dzizizi na Mawu, nenye be numa nye Nyateƒe
la, be wòade dzesi eye wòaɖo kpe ame ma ƒe nya dzi be, Nyateƒee.
Esia nye nyateƒe.
102 Ne Yesu Kristo tsi tre ɖe afima hexlẽ, gbemagbe be, “Egbe sia
wowu Nya sia nu le mia ŋkume la,” Ezu dzizizi na Mawu be wòana
be Nya ma nava me.

103 Míawo míetsi tre ɖe afisia zã sia me hele gbɔgblɔm, bena, “Yesu
Kristo nye eyama ke etsɔ, egbe, yiɖe mavɔmavɔ me.” Enye dzizizi na
Mawu be wòaɖo kpe edzi be ele nenema, elabena Eƒe Nya Wònye.
Azɔ, nuka esia wɔ? Ehiã na xɔse, be woaxɔ Edzi ase. Ehiã xɔse, le Eƒe
Nya dzi xɔxɔ se me, bena Esia nye Nyateƒe.
104 Mide dzesi nusi vadzɔ esime Mose kplɔ ɖeviawo, kple amesiwo
katã dze eyome la do goe. Amesiwo medze eyome o la wotsi Egipte.
Gake amesiwo dze Mose yome la, esime wova ɖo Ƒu Dzẽ la nu hege
ɖe gbedzi la, Mawu ɖi va Sinai To la dzi. Dzo Lilikpo la na be to
blibo la nɔ bibim, eye Gbe aɖe ƒo nu tso afima, eye Mawu tsɔ se
ewoawo na.
105 Mose ate ŋu azɔ ayi dukɔ la ŋgɔ afima, agblɔ bena, “Egbe sia
Ŋɔŋlɔ si megblɔ na mi, abe Eƒe nyagblɔɖila ene la, va me egbe sia.
Megblɔ na mi be Mawu do gom, le ŋuve bibi la me le gama, le Dzo
Lilikpo me, eye Wògblɔ ale, ‘Me’le…Esia anye dzesi. Àgatrɔ kplɔ dukɔ
sia va teƒe sia tututu ake.’ Ke Mawu lae nye ma, le Dzo Lilkpo ma ke
si megblɔ na mi be Enɔ eme la me, si ku aɖɔ ɖe to la tame le afima.
Egbe sia nyagblɔɖi sia wu nu. Eyae nye si le afii be Yeaɖo kpe edzi
be nusi megblɔ la nye Nyateƒe.”
106 Mawu na ame geɖewo mí nenema tɔgbee, amesiwo ɖia anukware
ɖoa mo vevi, eye wogblɔa Nyateƒe, bene Mawu Ŋusẽkatãtɔ nate ŋu
aɖo kpe edzi be Yeƒe Nya kpɔtɔ nye Nyateƒe! Ekpɔtɔ nye eyama
ke etsɔ, heyi tegbetegbe. Nukaŋuti Wòagbe ewɔwɔ? Edo ŋugbe be
yeawɔe.
107 Yosua ate ŋu agblɔ nenema ke, gbesigbe wòtrɔ va Kadesh-barnea,
afisi wozɔ mɔ keke va ɖo le gbeadzi. Wonɔ ɖi kem bena anyigba la
anye esi tɔgbee Mawu gblɔ be anye la. Gake Mawu gblɔ na wo be
enye anyigba nyuie aɖe, si dzi notsi kple anyitsi le sisim le. Ke Yosua
kple Kaleb koe nye ame eve si xɔ edzi se, le wo ame ewo si yi la dome.
Esi wotrɔ gbɔ la, kpeɖodzi nɔ wo si; weintsetse kpo ɖeka si ŋutsu sesẽ
eve koe ate ŋu atsɔ la nɔ wo si.
108 Yosua kple Kaleb woate ŋu atsi tre ɖe afima tututu agblɔ be,
“Egbe sia Ŋɔŋlɔ sia wu nu. Esiae nye kpeɖodzi la bena anyigba
nyuie wònye.” Kakaɖedzitɔe. Nukaŋutie? “Kpeɖodzi la le afima be
enye anyigba nyuie. Afika miate ŋu akpɔ nenem numawo tɔgbee le,
le Egipte? Teƒea ɖeke meli nenema o. Gake egbe sia wowu Ŋɔŋlɔ
sia nu.”
109 Ate ŋu agblɔ, nenema ke tututu, esime wògblɔ nya ɖi hegblɔ be
Yerixo gliwo amu dze anyi le esime wozɔ ƒoxlãe zi adre, ŋkeke adre,
zi adre le ŋkeke ɖeka dzi la megbe. Ke esi wozɔ ƒoxlãe zi mamlɛ ma
la, gliawo mu gbloo. Yosua ate ŋu atsi tre agblɔ be, “Egbe sia, Aƒetɔ

ƒe aʋalɔgo la ƒe Aʋafia Gã si gblɔ nam anɔ kwasiɖa aɖewo vayi la
bena ava me alea la, egbe sia, wowu Ŋɔŋlɔ sia nu.” Gliawoe nye ma
mu dze anyi, le anyigba gbadzaa. “Mídzo, miva míayi ɖaxɔe. Míatɔe
wònye. Egbe sia wowu Ŋɔŋlɔ sia nu.”
110 Ale gbegbe wòhenyoe, Mawu ƒe amewo nɔ tsitre na nusiwo
le eteƒe!
111 Israel, le tɔ la nu, esime woaxɔ anyigba la, atso tɔ la. Aleke wole
ewɔ gee? Enye ɣleti Afɔfiɛ me. Tɔɖɔɖɔ la nɔ dzi dem elabena sno nɔ
nyinyim le Yudea to dzi. Oo, aʋafia dahe ka ƒomevi wòdze abe eyae
Mawu nye, be wòakplɔ Eƒe dukɔ yi afima, le Afɔfiɛ ƒe ɣleti me, esime
Yɔrdan ɖɔ wu petepete. Ɣeaɖewoɣi la…
112 Mate ŋu atɔ te ɖe afisia vie, ne ɖe game le asinye, be matsɔ to
suea ɖe na wò. Ɣeaɖewoɣi la ate ŋu anye be nànɔ anyi ɖe afima kansa
anɔ ŋuwò, alo ate ŋu anye be nànɔ afima anɔ dɔ aɖe lém; nàsusu be,
“Nukaŋuti, nye, si nye Kristotɔ la, manɔ nɔnɔme sia me? Nukata manɔ
anyi aleke, nenye be menye Kristotɔ?” Ɣeaɖewoɣi la Mawu ɖea mɔ
be nua va doa viviti ale gbegbe be màgate ŋu akpɔ dzi, axawò, alo
afi bubua ɖeke o, eye emegbe Eyama ava ɖe mɔ to eme na wò, ale
be nàte ŋu agblɔ be, “Egbe sia wowu Ŋɔŋlɔ sia nu, esi ŋugbe Wòdo
be yeawɔ la.”
113 Eɖe mɔ be Hebriviawo zɔ tẽ yiɖe kpodzo me. Wogblɔ bena,
“Míaƒe Mawu ate ŋu aɖe mí le kpodzo ƒe dzo sia me. Ke, ɖesiaɖe
si wòanye hã, míele ta de ge agu na wò legba o.” Esime wodo go tso
afima, kpodzo ƒe ʋeʋẽ nɔ wo ŋu…boŋ la, kpodzo ƒe ʋeʋẽa ɖeke, menɔ
wo ŋu o; woate ŋu agblɔ be, “Egbe sia wowu Ŋɔŋlɔ sia nu.”
114 Esime Daniel do go le dzatawo ƒe do me la, ate ŋu agblɔ numa ke.
115 Yohanes Amenyrɔl̃a. Le osɔfoha ƒe nufiafia ƒe alafa ene sɔŋ megbe
la, mewɔ yaa be hame ma nɔ tsakatsaka me le ɣemaɣi me o! Esime
wòdo ɖe gbeadzi, Yordan to la, ate ŋu atsi tre ɖe afima le go la dzi
tututu, abe alesi wòwɔe ene, agblɔ be, “Egbe sia Ŋɔŋlɔ sia, Yesaya
40, wu nu.”
116 Alesi mate ŋu atɔ te ɖe afisia ahagblɔ nusi nunɔla tsitsi la gblɔ
nam la! Ebe, “Vinye, mèwu Gbedeasi ma nu kpɔ o.”

Megblɔ be, “Tɔ te kpoo.”
Egblɔ be, “Ɖe èdi be yeagblɔ be Pentekostetɔ mawo mete ŋu kpɔ

esia oa?”
Megblɔ be, “O.”

117 Egblɔ be, “Nyea mekpɔe.” Ke hã enye Katoliko nunɔla loo! Uh-
huh. Egblɔ be, “Nukata mèyi edzi o mahã?”

Megblɔ be, “Tɔ te kpoo.”

Egblɔ be, “Ŋutikɔkɔe na Mawu! Nyea mekpɔe.”
118 Eye le ɣeyiɣi ma me lɔƒo la Gbɔgbɔ Kɔkɔe ɖiɖi ɖe nɔvia nyɔnu,
si nɔ anyi ɖe takpekpea afima la dzi. Eye wòtsi tre, heƒo nu kple
gbegbɔgblɔ tutɔ, hena gɔmeɖeɖe la kuɖe nusi ŋuti nye kpakple
nunɔla la míenɔ nu ƒom, le nyagblɔkpea dzi la ŋu. Howɔwɔ gãa ɖe, ɖo
hame blibo la me, le teƒe blibo la katã. Esia yi dzi ʋuu ɖo oral Robert
ƒe takpekpe gã la me kwasiɖa si vayi, alo kwasiɖa ɖeka do ŋgɔ na
kwasiɖa si vayi, eye eyae nye nusi ŋuti wonɔ nu ƒom le le takpekpe
gã la me. Alesi nunɔla ma…Woɖe fia wònɔ anyi ɖe Gbɔgbɔ Kɔkɔe te,
to nyɔnu aɖe dzi, si nye nɔvianyɔnu mexɔ se be eyae wònye, kuɖe
nusi nɔ edzi yim le nyagblɔkpea dzi afima, heɖe numa si ɣlam míawo
míenɔ la ɖe go.
119 Gaƒoƒo si me míele agbe le la, egbe sia Ŋɔŋlɔ sia wu nu. Egbe sia
fiẽsi Kekeli la va, ke míedo kpo Ekpɔkpɔ. Mide dzesi.
120 Yohanes gblɔ be, “Egbe sia nyee nye ‘amesi le ɣli dom le gbedzi
la ƒe gbe,’ abe alesi nyagblɔɖila Yesaya gblɔ ene, ‘Midzra Aƒetɔ la ƒe
mɔ la ɖo.’”
121 Amewo mese egɔme o. Wogblɔ be, “Oo, wòenye Yesu…
wòenye—wòenye Kristo la,” boŋ.
122 Egblɔ be, “Menye nyee nye Kristo o.” Egblɔ be, “Nyemedze be
matu Eƒe atokota kawo o. Ke,” egblɔ be, “Eyama le tsitre le miadome,
afiaɖe,” elabena eka ɖedzi bena Anɔ afima. Ele be wòava le eƒe
ŋkekea me, elabena Mawu gblɔnɛ bena eyae lafia asi Mesia la.
123 Gbeɖeka Ŋutsu ɖekakpui aɖe zɔ to afima va yina, eye wòkpɔ
nane sigbe Kekeli ene le Eyama ƒe tame, dzesi aɖe. Eye wòdo ɣli
sesiẽ be, “Kpɔ ɖaa Esiae nye Mawu ƒe Alẽvi! Egbe sia Ŋɔŋlɔ sia wu
nu le mia ŋkume.” Kakaɖedzitɔe.
124 Le Pentekoste Ŋkekea dzi, alesie Petro tsitre ɖe afima hetɔ asi
woƒe Ŋɔŋlɔ la dzi, si le Yoel ta 2:38. Esime, wo katã wonɔ nɔ nu
kom, nenem mewo. Womete ŋu ƒo nu le woa ŋutɔ degbe me o. Wonɔ
nya bubuwo gblɔm nyamanyama. Biblia gblɔ be, “Aɖe mamawo.”
Aɖe mamawo enye aɖe, “siwo me mɔ le” siwo menɔ nyaa ɖeke
gblɔm o, ɖeko wonɔ nu ƒom nyamanyama. Henɔ du sim ƒoxlã abe
ahanomunɔwo hatsotso aɖe ene!
125 Wo katã wogblɔ be, “Enyo, amesiawo mu aha. Mikpɔ wo ɖa,
mikpɔ alesi wole nu wɔmee la ɖa, alesi nenem nyɔnuwo kple
ŋutsuawo le. Womele ɖoɖoa ɖeke me o,” nenemae mawusubɔsubɔ ƒe
hatsotso siwo nɔ anyi le ŋkeke ma me gblɔ.
126 Petro tsitre ɖe wo titina, gblɔ bena, “Ŋutsuwo kple nɔviwo,
mi amesiwo nɔa Yerusalem, kple mi amesiwo nɔa Yudea, minya
esia bena menye aha amesiawo mu, abe alesi miele bubum ene o,

elabena ŋkeke ƒe gaƒoƒo etɔl̃ia ko wònye. Ke boŋ esia nye nya si
nyagblɔɖila Yoel gblɔ bena, ‘Ava me le ŋkeke mamlɛwo me, Matrɔ
Nye Gbɔgbɔ akɔ ɖe ŋutilãwo katã dzi.’ Egbe sia wowu Ŋɔŋlɔ sia nu.”
Kakaɖedzitɔe.
127 Luther nɔ game dzi tututu. Wesley nɔ game dzi tututu. Pentekoste
nɔ game dzi tututu. Naneke medo le ɖoɖo me o.
128 Azɔ medi be mialé ŋku ɖe agbenɔɣi la kple gaƒoƒo sime míele
agbe le la, kuɖe egbe ƒe ŋugbedodo Nya la ŋu. Ne gbaɖegbe le
agbenɔɣi bubuwo me, amewo ate ŋu agblɔ be, “egbe sia Ŋɔŋlɔ sia la,”
“egbe sia Ŋɔŋlɔ sia,” ekema ekae kuɖe Ŋɔŋlɔ si li na ŋkeke sia ya ŋu?
Nusi ƒe ŋugbe wodo na egbeŋkeke sia? Afika míetsi tre ɖo? Gaƒoƒo
ka me míele agbe le, esime gaƒoɖokui la le ƒoƒom, dzɔdzɔmenunya ƒe
gaƒoɖokui la, minuti etɔ̃ hafi zã titina naɖo? Ŋɔd̃zi ɖe to ɖe xexeame.
Hame la mlɔ gbegblẽ ƒe aba dzi. Amea ɖeke meganya afisi wotɔ te
ɖo o. Ŋkekea ƒe ga nenie ƒo? Ekae kuɖe egbeŋkeke ƒe Ŋɔŋlɔ la ŋu?
Hame la ƒe nɔnɔme, alo, egbe hame la ƒe nɔnɔme!
129 Le xexeame, dunyahehewo, míaƒe xexeame ƒe nuɖoanyi la,
nyunyɔ̃ ko abe alesi wòate ŋui ene. Nyemenye dunyahela o. Kristotɔ
menye. Ke, nyemeɖo nyaa ɖeke le nuƒoƒo tso dunyahehe ŋu me o,
gake ɖeko medi be magblɔ be woƒaƒã le akpa eveawo.
130 Zi ɖeka ko meda akɔ, emae nye na Kristo; ele be maɖu dzi godoo.
Abosam da akɔ tsitre ɖe ŋunye, ke Kristo da akɔ nam; ekuɖe go si
me meda nye akɔ ɖo. Dzidzɔm be medae na Eyama; mina xexeame
nagblɔ nusi dzro wo la fã. Megaxɔe se kokoko be Enye eyama ke
etsɔ, egbe, yiɖe mavɔmavɔ me. Aɖo kpe edzi. Aɖo kpe dzi godogodo.
Godogodo.

Hlɔd̃odo le dzidzim ɖedzi, sɔhɛwo ƒe aglãdzedze!
131 Mikpɔ míaƒe dukɔ la ɖa, tsã enye anyigba ƒe seƒoƒo, míaƒe
demokrasi gã la nye esi wona nɔnɔmee le afima tsã le—le…
ablɔɖe gbeƒãɖegbe, eye wode asi ablɔɖe gbeƒãɖeɖe la te, eye míexɔ
demokrasi, kple mía tɔgbuigã xɔŋkɔwo, kple nusiwo wowɔ, dukɔ gãa
ɖe le míasi.
132 Gake azɔ la ele ƒaƒãm, le gbagbam, le ʋuʋum, eye enu le yiyim.
Eye wòle didim be yeaka amlɔkoe na amewo, be yeakpɔ ga aɖo ɖe
duta, be yeaƒle xɔlɔd̃zedze kpakple woƒe futɔwo; woawo gbugbɔ tsɔe
ƒu gbe ɖe míaƒe ŋkume. Xexeme ʋa ɖeka, xexeme ʋa evelia, ke hã
wogale tetem ɖe etɔl̃ia ŋu. Kakaɖedzitɔe. Politiki ƒaƒã, egblẽ, evovo
ɖo agu nu. Tututu abe alesi Mateo 24 gblɔ be ava nɔ ene, “Dukɔ atsi
tre dukɔ ŋu, fiaɖuƒe ɖe fiaɖuƒe ŋu.” Nusiawo katã ava me. Mina míalé
ŋku ɖe esia azɔ. Esɔ gbe.

133 Migade dzesi bubu, dzɔdzɔmenunya ƒe numekukuwo ƒe ŋgɔdede.
Azɔ, ɣeaɖeɣi la, esu ko be…Tɔgbuinye yi ɖakpɔ mamanye, le nyiʋu
aɖe me. Fifia la yameʋue, alo gɔ̃ hã dzinumeʋu aɖe le yame, le yame
gbadzaa. Eƒe gãtɔ wu…Aleke, amekae gblɔ esia? Daniel ta 12:4, gblɔ
be, “Nunya adzi ɖedzi le ŋkeke mamlɛwo me.” Míele ɣeyiɣi sime
míele agbe le la kpɔm. Mide dzesi xe—xexeme ƒe nɔnɔmewo la azɔ,
dzɔdzɔmenunya ƒe nɔnɔme.
134 Ke migade dzesi ake, egbe, le míaƒe agbalẽsɔsrɔ̃ ƒe nuɖoanyia me.
Azɔ miga te kpɔ be miagbe esia o. Nyadzɔdzɔgbalẽ lalɛ ̃ le asinye, wole
gbɔdɔdɔ fiam le míaƒe ha-…le míaƒe sukuwo me, be míaƒe sukuviwo
nadɔ wo nɔewo gbɔ, be woakpɔ be ɖe woate ŋu asɔe na wo nɔewo le
xexeame mahã. Ẽ, amegã.
135 Aleke woagblɔ le nunɔlanyenye ya nu? Fiẽ sia mexɔ
nyadzɔdzɔgbalẽ ƒe kakɛã ɖe. Le afima le Los Angeles, California,
kuɖe alesi osɔfowo ƒe hatsotso aɖe, Baptistetɔ kple Presbiterianwo,
ƒe osɔfowo, kplɔ asiƒomeɖekagbɔdɔlawo ƒe hatsotsoa ɖe vɛ hewɔ
asiƒomeɖekagbɔdɔdɔ kpli wo, henɔ gbɔgblɔm be yewole didim be
yewoakplɔ wo vɛ na Mawu. Esime, ema nye gaƒoƒo la ƒe fiƒodewo
dometɔ ɖeka, Sodomgbenɔnɔ! Se gɔ̃ hã ɖo asi wo dzi.
136 Azɔ afikae míele? Míaƒe nuɖoanyi blibo la katã nyunyɔ̃ ɖe mía
te. Mekpɔ asiƒomeɖekagbɔdɔdɔ ƒe dzidziɖedzi le Dukɔ Ƒoƒuawo me
de dzi ɖe dzi blaeve alo blaetɔ̃ ɖe alafa ɖeka dzi le ƒe si va yi me.
Mibu ema ŋu kpɔ, ŋutsu si li kple ŋutsu, tututu abe alesi wowɔ le
Sodom ene.
137 Hlɔd̃odo ƒe dzidzi ɖedzi, sɔhɛwo ƒe aglãdzedze! Gaƒoƒo ka me
míele agbe le? Egbe sia nyagblɔɖi Nya sia wu nu.
138 Mawusubɔsubɔ xexeame, hame la ŋutɔ, hame la, hame si woyɔ
do goe la, esi yɔm míele be hame si woyɔ do goe, hamea ƒe agbenɔɣi
mamlɛ la, Pentekoste hamea ƒe agbenɔɣi, afikae wòle? Ele Laodikia
me, abe alesi Ŋɔŋlɔa gblɔ ene.
139 Egbe la míeɖiɖi mɔxetiwo. Woƒe nyɔnuwo do awu afã kple afã.
Woƒe ŋutsuwo nye…Enye nu dziŋɔ̃ nutɔ. Wo dometɔa ɖewo ɖe srɔ̃
zigbɔ zi etɔ̃ alo zi ene, le subɔlawo ƒe hakplɔha me, kple nu bubu
ɖesiaɖe. Wogbɔdzɔ abɔ me, hehe gbegblẽ de eme, elabena wode
aɖaŋu hetia teƒe ɖeka kple xexeame.
140 Eye, egbe la, xɔtutu nyuietɔwo wu le wo si, si menɔ wo si kpɔ o.
Le afiaɖe la, wo dometɔ ɖeka le takpexɔgã si xɔ dɔla milion blaatɔ̃ la
tum, dɔla milion blaatɔ.̃ Pentekosteawo loo! Tsã la ɖe wònɔna dzogoe
dzi, anɔ ƒe blaeve vɔ atɔ̃ vayi, anɔ axatsɛ ƒom. Wogblɔna be, “Míe…”
141 Elabena, Ŋɔŋlɔa la gblɔ, le Nyaɖeɖefia ta 3 me, bena ènye
“‘Kesinɔtɔ,’ ebe, ‘menye kesinɔtɔ. Mebɔbɔ nɔ anyi abe nyɔnufia ene.

Naneke mehiãm o.’ Ke mènya bena yenye kotɔ, nublanuitɔ, amedahe,
amamanɔla, ŋkuagbatɔ, ke menyae o!”
142 Egbe sia wowu Ŋɔŋlɔ sia nu le miaƒe ŋkume. Amen! Amen gɔmee
nye “nenɔ alea.” Menye ɖe mele amen ɖem na ɖokuinye o, gake medi
be magblɔ be mexɔe se be Enye Nyateƒe. Egbe sia wowu Ŋɔŋlɔ sia nu.
143 Pentekoste hame la le Laodikia ƒe nɔnɔme me. Oo, wokpɔtɔ tia
kpo doa ɣli, dzɔa dzi ne ʋugbewo le ɖiɖim. Ne wodzudzɔ ʋugbea
ƒoƒo la, alo beatnik ʋugbe si wo dometɔa ɖewo ƒona heyɔnɛ be
Kristosubɔsubɔ, eye ɣesiaɣi si esia tɔ te ko la, ŋutikɔkɔe la katã hã
bu. Ẽ-ɖe.
144 Nenye Mawu kafukafu vavã wònye la, kpẽkuku meli sɔgbɔ eye
ŋusẽ sɔgbɔ—sɔgbɔ meli le xexeame be wòatɔe te o. Ne etso Mawu
gbɔ vavã la, mehiã ʋugbe ƒoƒo o. Esu ko be Mawu ƒe Gbɔgbɔ naɖiɖi
ɖe dzi. Eyae nye nusi wɔnɛ.
145 Ke woŋlɔ Esia be xoxoxo, elabena woɖo Gbɔgbɔ Kɔkɔe ƒe nunana
ɖe hatsotso me, “kpeɖodzi gbãtɔ abe aɖeyeye dodo.” Ke mese
Gbɔgbɔvɔw̃o kple adzetɔwo ƒo nu kple aɖeyeye.
146 Gbɔgbɔ Kɔkɔe lae nye Mawu ƒe Nya le mewò, si dea dzesi Eɖokui
to Nya ma xɔxɔ me. Le esia godo la, mate ŋu anye Gbɔgbɔ Kɔkɔe o.
Ne egblɔ be Gbɔgbɔ Kɔkɔe ye, hegbe nu le Nya si le Biblia ma me gbɔ
la, mate ŋu anye Gbɔgbɔ Kɔkɔe o. Emae nye kpeɖodzi la nenye be
èxɔe se alo mèxɔe se o.
147 Migade dzesi dzesi gã bubu ake. Yudatɔwo le woƒe denyigba dzi;
woa ŋutɔ ƒe dukɔ, woa ŋutɔ ƒe ga, Dukɔwo ƒe Ɖekawɔwɔmenɔla. Woa
ŋutɔ ƒe aʋakɔ le wo si. Nusianu le wo si. Wole woƒe denyigba dzi;
nusi, Yesu gblɔ be, “Misrɔ̃ lododo tso gboti ŋu.” Wole afima, hegatrɔ
yi woƒe dukɔ me. Egbe sia wowu Ŋɔŋlɔ sia nu, Yudatɔwo le woƒe
denyigba dzi.
148 Egbe sia wowu Ŋɔŋlɔ sia nu, Laodikia Hamea ƒe Agbenɔɣi la.
149 Egbe sia Ŋɔŋlɔ sia, Mateo 24, wu nu. Xexeame le gbegblẽ me, nu
blibo la katã; dukɔwo tsitre ɖe dukɔwo ŋu, anyigbaʋuʋuwo le teƒe
vovovowo, yaʋudu sesẽwo gbɔna, le dukɔwo ʋuʋum, kple bubuawo,
dzɔgbevɔẽnyawo le afisiafi. Egbe sia wowu Ŋɔŋlɔ sia nu.
150 Azɔ míekpɔ nɔnɔme sime xexeame le. Míekpɔ afisi hamea le
ɖoɖonu—le ɖoɖonu, ɖoɖowɔha, kɔmahatsɔŋkɔ, míekpɔ afisi wole.
Míekpɔ afisi dukɔwo le. Eye míekpɔ bena egbe sia ŋugbedodo
siawo wu nu.
151 Azɔ, ke le ŋkeke sia me la ele be Abraham ƒe Fiaƒome Nuku,
si ƒota la nava. Numa tututue Wòanye, anye Fiaƒome Ŋugbetɔ na
Fiaƒome, ŋugbedodo Vi la. Abe alesi megblɔ etsɔ zã me la, manye

nuku dzɔdzɔmetɔa o, anye gbɔgbɔme Nuku. Gbɔgbɔme Ŋugbetɔa ɖe
le anyi nɔ ge atsi tre, esi anye Fiaƒome Nuku tso Abraham ƒe Fiaƒome
Vi la ƒe fianyenye Xɔse la me. Ele kpeadzi va ge le ŋkeke mamlɛwo
me, eye ɣeyiɣi la kple teƒe la nye ŋugbedodo si Wonae.
152 Le Maleaxi ta 4 ŋu, Ŋɔŋlɔa ɖee, Ele be Gbedeasia ɖe natsi tre si
aʋuʋu amewo ƒe dziwo atrɔ ɖe fofo apostoloawo gbɔ ake. Ele be amea
ɖe nafɔ ɖe tsitre, le Eliya ƒe ŋusẽ me, si afɔ ɖe tsitre; anye gbedadaƒo
me si ado ɖe go, eye Gbedeasia ɖe anɔ esi si azɔ tẽ gbugbɔ yi Nya la
gbɔ ake. Eyae nye gaƒoƒo sime míele agbe le.
153 Ekema, milé ŋku ɖe eŋu azɔ, mele miabiam se le gaƒoƒo sia me,
mi amesiwo le Jeffersonville afii. Le ƒe 1933 me, nukunu Kekeli si ɖi
va le tɔsisi la dzi le gama, gbemagbe esime menɔ ame alafa atɔ̃ nyrɔm̃
le Yesu Kristo ƒe Ŋkɔ me, esime menye ŋutsuvi si axɔ abe ƒe blaeve
ene. Nuka Wògblɔ, Jeffersonville? Nuka Wògblɔ le Spring Mɔ la ƒe
afɔnu afima, esime Courier Nyadzɔdzɔgbalẽ, mexɔ se be Louisville ƒe
Herald ye, tsɔ nyadzɔdzɔŋɔŋlɔ kuɖe Eŋuti yie? Eyi dzi ɖo Asosociated
Press me, le Canada. Dɔkita Lee Vayle lãe le nyadzɔdzɔgbalẽ la me,
le keke Canada ke le 1933.
154 Esime menɔ ame wuiadrelia nyrɔm̃, le Ɖaseɖiɖi sia te; ke minya
ŋutinya mamlɛa. Ke esime metsi tre ɖe afima, henɔ ame wuiadrelia
nyrɔm̃ la, Kekeli ɖi tso Dziƒo va, henɔ keklẽm le tame afima sigbe
Ɣletivie ge tso Dziƒo ene. Gbea ɖe gblɔ be, “Abe alesi wodɔ Yohanes
Amenyrɔl̃a be wòanye Kristo ƒe vava gbãtɔ ƒe ŋgɔdola la, wò Gbedeasi
ado ŋgɔ na Eƒe Vava evelia, le xexea katã me.” Egbe sia wowu
Ŋɔŋlɔ sia nu.
155 [Ƒuƒoƒea dzɔ dzi—Tala.] Egbe sia! [Ƒuƒoƒea dzɔ dzi ŋutɔ hekafu
Mawu.] Mawu do eƒe ŋugbe. Nukae dzɔ? Egbe sia Eyi ɖe xexea
katã me.
156 Esi Mawu ɖi va afima hegblɔ nya sia, le esime menye ŋutsuvi sue,
le ŋuve bibi me, alo le ŋuve me le afima, si le bibim kple Dzo Lilikpo,
le afisia le Wathenwo ƒe teƒe le Utica Pike; esi medro tsi tso afima, le
lãkpo la gbɔ yina ɖe ahasesẽɖaƒe, minya nyateƒe si kuɖe eŋu. Egblɔ
be, “Gàyɔ atama o, alo no aha, alo aƒo ɖi wò ŋutilã o, elabena dɔa ɖe
li na wò nàva wɔ ne ètsi.” Meɖi ɖase le esia ŋu be enye Nyateƒe, bena
mekpɔ Esia. Ke Mawu, abe alesi Wòwɔe kple Mose la, ƒo nu le ƒuƒoƒea
ŋkume le afima, hegblɔ be, “Esia nye Nyateƒe.”

Egbe sia wowu Ŋɔŋlɔ sia nu le mía titina.
157 Milé ŋku ɖe nusi Wògblɔ kuɖe dzimenyawonyanya ŋu, kple alesi
wòava nɔ; tso asidada ɖe amewo dzi ɖo dzimenyaɣaɣlawo nyanya
dzi. Egbe sia wowu Ŋɔŋlɔ sia nu le mía ŋutɔwo ƒe ŋkume.

158 Ŋugbedodo siawo si wowɔ, mide dzesi, woɖo kpe ŋugbedodo
siawo katã dzi eye ŋugbedodo la ƒe Mawu wu enu. Mikpɔ ɖaa, le
Washington, DC, fiẽ sia la, wotsɔ Aƒetɔ la ƒe Dɔla ƒe foto ku gli nu!
159 Alesi George J. Lacy, FBI ƒe tatɔ na asivitetewo kple
ɖaseɖigbalẽwo na Dukɔ Ƒoƒuawo ƒe dziɖuɖu, do Esia kpɔe tso
Houston, Texas, hegblɔ be, “Esia ɖeka hɔ̃ koe nye Nukunume si woɖe
fotoe kpɔ le xexea katã me.” Ele be wòanya; eyae nye nyuitɔ kekeake
si li le xexeame, le numa me.
160 Mide dzesi, Wotsɔe ku gli nu afima, abe Nyateƒe ene, Dzo
Lilikpo ɖeka ma si kplɔ Israelviwo gbaɖegbe le gbedadaƒo la. Eyae
gale ame kplɔm egbe, Gbedeasi ma ƒomevi tututu, sinye, “Mido
go tso Egipte!”…?…Egbe sia wowu Ŋɔŋlɔ sia nu. Minya Gbedeasi
si Wògblɔ.
161 Mikpɔ Tucson ƒe ŋutega la ɖa, ƒe etɔ̃ esi vayi, esime menɔ tsitre
ɖe mɔ lɛ la dzi. Evɔ, ƒe atɔ̃ do ŋgɔ na esia la, Egblɔ be, “Gbesigbe du
la atu sɔti aɖe ɖe agboa nu la, trɔ natu ta Ɣetoɖoƒe.” Nye agbadɔmetɔ
siwo le afisia la, nya nya-…le ɣema—ɣemayi me. Ele teƒe.
162 Ke gbesigbe Am. Goynes kple etɔeawo va afima, hetu sɔti ma la,
Megblɔ na srɔñye be, “Nane kuɖe esia ŋu.”

Egblɔ be, “Nuka nye nua?”
Eye meyi ɖakpɔ nye agbalẽvi la me. Ele afima.

163 Ke le nufɔke ŋdi ma, ga ewo me, esi mebɔbɔ nɔ anyi ɖe afima,
le nye xɔ me le gama, anɔ ga ewo lɔƒo, Aƒetɔ la ƒe Dɔla va. Egblɔ be,
“Heyi ɖe Tucson. Anɔ Tucson ƒe anyieheɣedzeƒe gome, eye Mawudɔla
adre woava haɖekae si aʋuʋu anyigba blibo la ƒoxlã wò.” Eye wògblɔ
be, “Woagblɔe afia wò le afima.”
164 Ame nenie ɖo ŋku esia dzi, le afii, xoxoxo hafi wòva dzɔ?
[Ƒuƒoƒea gblɔ be, “Amen.”—Tala.] Amewo le afisia fifi laa le xɔa me
fiẽ sia, si wotɔ te ɖe afima tututu hafi wòdzɔ.
165 Eye wògblɔ be, “Woaʋu Nutrenu Adreawo kuɖe nyaɣaɣla si
woɣla le Biblia katã me la ŋu, eye awu Nyaɖeɖefia 10 nu, bena le
Mawudɔla adrelia ƒe Gbedeasi me nusiawo ava me.” Egbe sia wowu
Ŋɔŋlɔ sia nu le miaƒe ŋkuwo me. Egbe sia wowu esia nu.
166 Ƒe si vayi la, menɔ tsitre ɖe teƒe ma ke tututu, nye kple Am. Wood
si le afii, míeyina ɖe to la dzi, enɔ nuxaxa me ɖeƒomevie, kuɖe esrɔã
si le dɔlém ŋu, Gbɔgbɔ Kɔkɔe la gblɔ be, “Tsɔ kpea ɖe si le afima.
Dae ɖe yame. Ne esia ɖiɖi gbɔna la, gblɔ be, ‘ALE AƑETƆ GBLƆ ESI,
ʋɔnudɔdrɔ̃ le anyigba ƒo ge.’ Gblɔ nɛ bena ele Mawu ƒe asi kpɔ ge, le
gaƒoƒo ʋee siwo ava la me.”

167 Megblɔe na Am. Wood; ele afii fiafia fiẽ sia. Eye, mesusu be, ame
enyi alo ewo le ŋutsuawo dome, alo wuiatɔ,̃ siwo nɔ afima le ɣemaɣi
me esime nusia va me; le nufɔke ŋdi la, esime Aƒetɔ ɖi va le yali me
hekaka to la ƒoxlã mí, eye wòlã atiwo ƒe tame, hewó sesiẽ zi etɔ,̃ eye
wògblɔ be, “Ʋɔnudɔdrɔ̃ trɔ ɖe Ɣetoɖoƒe Ƒuta.”
168 Ŋkeke eve le esia megbe la, Alaska nyrɔ̃ ɖe anyigba ƒe tume kloe.
Eye tso keke ɣemaɣi la, le ƒuta la katã yi gagbɔ la, Mawu ƒe ʋɔnudɔdrɔ̃
le dzudzɔ tum ɖe gbɔgbɔme gadza ma nu. Gayibɔ xɔmetsovɔa ɖe li,
pãplo xɔmetsovɔ li, eye nuvɔ̃ ƒe xɔmetsovɔ li.
169 Ŋkumekɔkɔ zɔ mɔ kple ɣe; nenema kee nye Nyanyuie la hã.
Wotso le ɣedzeƒe eye woyi ɣetoɖoƒe, abe alesi ɣe zɔna ene. Ke azɔ
Enye Ɣetoɖoƒe Ƒuta. Magate ŋu ayi ŋgɔgbe wu ema o; ne eyi ŋgɔgbe
wu la, Agatrɔ yi ɣedzeƒe ake.
170 Nyagblɔɖila gblɔ be, “Ŋkekea ɖe le anyi nɔ ge si womayɔ be zã
alo ŋkeke o,” ŋkeke si le litii, tsidzadza sɔŋ kple afu, esi sinu asu ko
be woatsɔ ɖo hamea ɖe me alo aŋlɔ woƒe ŋkɔ ɖe agbalẽ me. “Gake
Kekeli ado le fiẽwɔɣi.” Egbe sia wowu Ŋɔŋlɔ sia nu.
171 Ɖeka ma—ɖeka ma ke si nye ɣ-e dzena le ɣedzeƒe la eya ke koe
nye ɣ-e si ɖoa to le ɣetoɖoƒe. Eye Mawu ƒe V-i ɖeka si va le ɣedzeƒe la
heɖo kpe Eɖokui dzi abe Mawu si ɖe ɖe go le ŋutilã me la, enye Mawu
ƒe V-i ɖeka le anyigba ƒe ɣetoɖoƒe gome afii, esi le dzesi dem Eɖokui
le hamea me fiẽ sia, be eyama ke etsɔ, egbe, yiɖe mavɔmavɔ me. Vi
la ƒe fiẽ Kekeli do. Egbe sia wowu Ŋlɔŋlɔ sia nu le míaƒe ŋkume.
172 Afikae míele le Abraham gbenɔɣi sia me? afika míele le ɣeyiɣi
dzeani sime míetɔ te ɖo la me, le gaƒoƒo gã sime míele agbe le la me?
Ŋutegawo katã wu nu.
173 Aleke woagblɔ esime mía xɔlɔ̃ osɔfo sue si le afii, nɔvihame la,
Junior Jackson, ʋu du va míagbɔ zãa ɖe me, esi menɔ afima, egblɔ be,
“Meku drɔẽ aɖe—aɖe, Nɔviŋutsu Branham, si le fuɖem nam. Mekpɔ
nɔviawo katã ƒoƒu ɖe toa ɖe dzi.” Ke egblɔ be, “Le to sia dzi la, ènɔ nu
fiam mí kple ŋɔŋlɔdzesia ɖe si woŋlɔ, edze sigbe, ŋɔŋlɔdzesia ɖewo
si ɣeyiɣi la ɖe ɖe agakpe me. Esi èwu nu la, nusiawo katã wu nu vɔ
la, Ègblɔ na mí, bena, ‘Mite va,’ eye mí katã míete ƒoƒu.”
174 Egblɔ be, “Èdo asi ɖe teƒea ɖe eye, ewɔ sigbe, ètsɔ nane abe
gatigoba eye èfó piramid sue la ƒe tame ɖa wòʋu. Ke, esi wòʋu la,”
ebe, “agakpe ɣia ɖe si dzi womeŋlɔ naneke o ɖo la wònye. Eye ègblɔ
na mí be ‘míanɔ esia dzi kpɔm.’” Eye mi katã…“Mí katã míede asi
ekpɔkpɔ me.” Ebe, “Metrɔ kɔ, eye mede dzesi be èdzo yina ɣetoɖoƒe,
netsɔ alesi nàte ŋui, heɖota ɖe ɣeɖota gome.” Ame nenie ɖo ŋku edzi?
[Ƒuƒoƒea gblɔ be, “Amen.”—Tala.]

175 Eye metsi tre ɖe afima sẽ vaseɖe esi Gbɔgbɔ Kɔkɔe ɖe nua fiam.
Megblɔ be, “Biblia blibo la, nu geɖe alesinu woɖe fia amegbetɔ la,
to afiatsotso, kɔkɔewɔwɔ, Gbɔgbɔ Kɔkɔe ƒe nyɔnyrɔ,̃ nyɔnyrɔ̃ le Yesu
ƒe Ŋkɔ me, kple nusiawo katã me la, woɖe wo fia; gake nuɣaɣlawo
li ɣla ɖe eme, elabena wotre Biblia la nu kple Nutrenu Adreawo. Ele
be mayi afima aɖake ɖe eŋu.”
176 Ŋdi ma esime Mawudɔla adreawo ɖi va hena anyigba wo, eye
agakpewo dzo le yame yi akpa sia akpa, Mawudɔla adre tsitre ɖe
afima hegblɔ be, “Trɔ yi Jeffersonville, afisi nètso, Elabena Nutrenu
Adreawo kuɖe nyaɣaɣla adreawo ŋu la woaʋu wo ɖe go.”
177 Míawoe nye esi, egbe, hese Da ƒe Nuku gɔme. Le ŋkeke ʋeea
ɖewo me, ne Mawu lɔ̃ la, míase nusi le teƒe tututu kuɖe Srɔɖ̃eɖe kple
Srɔg̃begbe ŋu la gɔme. Eye nusiawo katã siwo Mawu ʋu go la, Nutrenu
ɖesiaɖe, nyaɣaɣla siwo li tso xexeame ƒe gɔmeɖoɖoanyi me ke. Eye
dzi le míadzɔm, ɖe Eƒe Amegbɔnɔnɔ ƒe yayrawo ta! Nyateƒee. Egbe
sia, Ŋɔŋlɔ sia!
178 Life ƒe nyadzɔdzɔgbalẽ ŋlɔ nu tso eŋu, “Kekeli kotoklo wɔ nukua
ɖe do ɖe yame le Tucson kple Phoenix tame,” le nɔnɔme si tututu
megblɔe na mi le ƒe ɖeka do ŋgɔ kloe do ŋgɔ hafi wòva dzɔ, kple
alesi wòadzɔ, eye be anɔ abe dzogoe etɔ̃ ene. Wotsɔ foto ku nu le
hamea me afima. Ele mi amesiwo si nyadzɔdzɔgbalẽ la le si. Enɔ
afima tututu nenem. Wogblɔ be, “Ekɔkɔ agbadroƒe blaeve vɔ adre
eye ekeke agbadroƒe blaetɔ.̃” Womese nusi dzɔ la gɔme haɖe o. Edze
ɖe go nukunutɔe hegabu nukunutɔe.
179 Nye kple Nɔviŋutsu Fred Sothmann, Nɔviŋutsu Gene Norman,
míetɔ te ɖe afima, etɔẽ nye ɖaseɖiɖi, sigbe alesie le to la dzi: Petro,
Yakobo, kple Yohanes, wona ɖaseɖiɖi, míetɔ te ɖe afima hekpɔe
wòdzɔ, hekpɔ eƒe mevava.
180 Eya Ema le afima, ku aɖɔ ɖe dziŋgɔli me; le didiƒe ke, afisi tsi ƒe
alilia ɖeke mele o, tsidzudzɔ alo naneke kura si ate ŋu awɔ a—afu o.
Aleke woate ŋu ava afima? Enye Mawu ƒe Mawudɔlawo si trɔ yina,
le woƒe Gbedeasi la megbe. Egbe sia wowu nyagblɔɖi ma nu le mía
dome. Egbe sia wowu Ŋɔŋlɔ sia nu.
181 Mile ŋku ɖe eŋu, woʋu Nutrenu Adreawo. Yali la yiɖe Ɣetoɖoƒe
Ƒuta. Azɔ, migada esia ƒu, abe alesi woawo wɔe tsã ma ene o.
182 Azɔ, míaƒe susuwo, nate gogo míaƒe ŋkeke la vie. Nuka Ŋɔŋlɔ la
gblɔ kuɖe egbe ŋuti, eye kuɖe ɣeyiɣi sime míele agbe le la ŋuti? Yesu
nɔ nu ƒom…Ɣeyiɣi manɔ asinye be matsɔ wo katã o, gake medi be
matsɔ esia ɖeka ko hafi míakpa.
183 Yesu gblɔ, le Luka KɔKɔe ta 17 lia, kpukpui 30 lia me. Yesu
Kristo, Nya la Ŋutɔ! Ɖe miexɔe se nenema? [Ƒuƒoƒea gblɔ be,

“Amen.”—Tala.] Yesu Kristo, Nya la Ŋutɔ, si va zu ŋutilã, ƒo nu
hegblɔ alesi xexeame anɔ le nuwuɣi, nusi anye xexeame ƒe nuwuwu
ƒe dzesi la. Egblɔ na wo bena dukɔ atsi tre ɖe dukɔ ŋu, gake Egagblɔ
bena, “Abe alesi wònɔ le Sodom ƒe ŋkekewo me la, nenema ke
wòaganɔ le ŋkeke si dzi amegbetɔ Vi la aɖe eɖokui afia.”
184 Azɔ, esime Yesu va anyigbadzi la, Eva le Vi ŋkɔ etɔ̃ me:
Amegbetɔvi la sie nye nyagblɔɖila; Mawu ƒe Vi; kple Dawid ƒe Vi.
185 Azɔ, Enɔ agbe le anyigbadzi afii. Megblɔ kpɔ be Yenye Mawu
ƒe Vi o. Egblɔ be, “Menye Amegbetɔvi la.” Yehowa Ŋutɔ yɔ Ezekiel
kple nyagblɔɖilawo be, “Amegbetɔvi.” Elabena, ele be Wòava wu
Ŋɔŋlɔa nu abe nyagblɔɖila ene. Mose gblɔ be, “Aƒetɔ mia Mawu afɔ
Nyagblɔɖilaa ɖe ɖe tsitre abe nye ene.” Susu ma tae mate ŋu anye
Mawu ƒe Vi le afima o, elabena Enye Amegbetɔvi la. Eyama…“Nya
la va nyagblɔɖilawo gbɔ.” Ke eyama nye Nya la le Eƒe blibodede
me. Amegbetɔvi, nya—nyagblɔɖila gã o…Menye nyagblɔɖila gã, ke
boŋ Mawu-nyagblɔɖila, “Mawunyenye blibo la katã nɔ Eyama me le
ŋutilã me.” Eyaŋuti, Enye Amegbetɔvi la.
186 Azɔ, hena ƒe akpe eve la, wonya Eyama abe Mawu ƒe Vi,
Gbɔgbɔ ene.
187 Eye le Mileniɔm me la, Elanye Dawid ƒe Vi, anɔ Fiazikpui dzi. Mí
katã míenya nenema, mí amesiwo xɔ Ŋɔŋlɔawo dzi se.
188 Azɔ, Yesu gblɔ, le hame ƒe agbenɔɣi sia sime míele agbe le ƒe
nuwuwu tututu, bena “Amegbetɔvi la agaɖe eɖokui afia le nɔnɔme
sime wònɔ, esime wònɔ Sodom la me.”
189 Milé ŋku ɖe eŋu, le blemaŋutinyawo ŋu, Etsɔe na. Egblɔ be, “Abe
alesi wònɔ le ŋkeke mawo me,” gbã, “le Noa tɔwo me, alesi wonɔ nu
ɖum, nɔ nu nom, nɔ srɔɖ̃em, nɔ wotsɔm na be woaɖe.” Emegbe Ehe,
evelia, kple mamlɛa vɛ, te ɖe Amegbetɔvi la ŋu, le Sodom. Elabena,
le afima la Eɖo nya kple Yudatɔwo; afii, le Sodom la, Eɖo nya kple
Trɔs̃ubɔlawo. Le afima la, Enyrɔ̃ wo katã ɖe tsi me, le ʋɔnudɔdrɔ̃ me;
le afii, le trɔs̃ubɔlawo gbɔ la, Etsɔ dzo fia wo katã le Sodom ƒe ŋkeke
me. Ele teƒe. Wofiã Trɔs̃ubɔlawo ƒe xexeame le afima, “eye nenema
ke wòaganɔ ne Amegbetɔvi la aɖe eɖokui afia.” Meganye tsie azɔ o,
ke boŋ anye dzo le ɣeyiɣi sia me. Yesu xlẽ Mose gbãtɔ 23 ma ke si
me míexlẽ nu le, esime Wòxlẽ nu kuɖe Sodom ŋu.
190 Azɔ, míelɔ̃ ɖe nɔnɔme si ŋu wòƒo nu le la dzi, kuɖe xexeame ƒe
Sodom ƒe nɔnɔme nɔnɔ ŋu, Sodomtɔwo, Sodom ƒe nɔnɔme. Míawo,
amesiame agblɔ, be “amen” ɖe ema dzi. Míexɔe se nenema. Esɔ gbe.
191 Eye Laodikia ƒe gbɔgbɔme ƒe nɔnɔme la, sinye kodzogbe hame
la, míagblɔ “amen” ɖe ema dzi, eye míalɔ̃ ɖe dzesiawo dzi. Míenya

be dzesi ɖesiaɖe le afima. Hame la le Laodikia me. Mínya nenema.
[Ƒuƒoƒea gblɔ be, “Amen.”—Tala.]
192 Míenya be xexeame la le Sodom ƒe nɔnɔme me. Esia sɔ gbe?
[Ƒuƒoƒea gblɔ be, “Amen.”—Tala.] Míelɔ̃ ɖe ema dzi.
193 Ke ekae kuɖe Abraham ƒe dzesi ya ŋu, amesi nɔ ŋugbedodovi la
lalam? Ema ganye bubu.
194 Miɖo ŋku dzi be, wokpɔ woƒe Sodom tsã le afima; woxɔ woƒe
gbedeasitsɔla. Abraham hã xɔ Gbedeasitsɔla si va egbɔ.
195 Abraham nɔ lalam, ŋkeke ɖe ŋkeke megbe, hena, nane si mate
ŋu ava me o kloe la be nedzɔ. “Sara, ƒe blaasieke, eye eya ƒe alafa
ɖeka.” Le Mawu ƒe ŋugbedodo ŋu la, ekpɔtɔ nɔ lalam. Le nyahehewo
katã titina la, enɔ vi ma lalam.
196 Nenenemae xɔsetɔ vavã kpɔtɔ le ŋugbedodovi la ƒe tɔtrɔva la
lalam! Mide dzesi, hafi ne vi sia nava teti la, dzesia ɖe li si woanae.
Menye Vi la ƒe vava ƒe dzesi be wòava ɖe eɖokui afia Abraham
ƒe fiaƒome Nuku si le lalam na Fiaƒome Vi lae o, Abe alesi tututu
wònɔ na fofo Abraham hena kodzogbe vi la? [Ƒuƒoƒea gblɔ be,
“Amen.”—Tala.] Esɔ gbea? [“Amen.”] Yesu gblɔ ale, le Luka Kɔkɔe
17:30 me le afii, “Hafi ne ɣeyiɣi sia nava,” bena “Amegbetɔvi la aɖe
eɖokui afia Abe alesi Wòwɔe le Sodom ƒe ŋkekewo me, do ŋgɔ na
Sodom ƒe tsɔtsrɔ̃ ene.” Azɔ míele mɔ kpɔm na dzesi la.
197 Azɔ mina míatsɔ ɣeyiɣi la ƒe nɔnɔme abe alesi wònɔ le Sodom.
Mide dzesi, wo katã woyi ɖe Sodom ƒe nɔnɔme me, xexeame.
198 Mesusu be sinemawɔlawo ƒe amegãa ɖe tsɔ nɔnɔmetata la daɖi,
eteƒe medidi o, eye meyi ɖakpɔe, emae nye, Sodom. Nenye be
miekpɔe kpɔ la eye ɖeke megado wu ema o la, miyi ɖakpɔe.
Kakaɖedzitɔe la enye egbe Dukɔ Ƒoƒuawo ƒe foto vavã, Hollywood,
ya tututue; awudodo ɖeka ƒomevi kple nu ɖesiaɖe si wowɔ tsã ma
le afima tututu; Ahanoƒe gãwo kple nusianu, subɔsubɔ kɔmama ƒe
amewo, nusi woyɔ be subɔsubɔ.
199 Mide dzesi, ɖaseɖilaa ɖe nɔ Sodom si, eyae nye ŋutsua ɖe si woyɔ
be Lot, Amesi nye Abraham ƒe—ƒe tɔgãyɔvi.
200 Azɔ, Abraham meyi ɖe Sodom o, eya kpakple eƒe hatsotso la.
Amehatsotso gãa ɖe nɔ anyi kpli, Wosɔ gbɔ ale gbegbe be wote ŋu
ɖu fia wuieve kple woƒe aʋakɔ dzi. Eyata, hatsotso gãa ɖe nɔ anyi
kpli. Ke enɔ anyi ɖe logoti te, gbeɖeka, esime nuwo katã menɔ edzi
yim nɛ nyuie o; eye amea ɖeke medi be yeaɖo naneke awɔ kpli o la,
gake egalé ŋugbedodo ma me ɖe asi kokoko.

Milé ŋku ɖe eŋu azɔ, nyuie, hafi míakpa.

201 Esime wònɔ anyi ɖe afima la, ame etɔ̃ zɔ, gbɔna ɖe egbɔ. Eve le
wo dome dzo yi ɖe Sodom ɖaɖe gbeƒã Nyanyuie na wo, be woado go,
va Lot gbɔ. Ele teƒea? [Ƒuƒoƒea gblɔ be, “Amen.”—Tala.] Gake Ɖeka
tsi anyi kple Abraham. Mide dzesi be, Ɖeka si tsi anyi kple Abraham
la nye Mawu Ŋutɔ. Eve mamlɛwo nye Mawudɔla gbedeasitsɔlawo.
202 Azɔ, le Sodom afima, womewɔ nukunua ɖeke o, ɖeko wotsɔ
ŋkugbagba ƒo wo. Eye Nyanyuie ƒe gbeƒãɖeɖe tsɔa ŋkugbagba ƒoa
amewo kokoko.
203 Azɔ mile ŋku ɖe ŋkeke ma ƒe nuwuwu ŋu. Le afima la kodzogbe
hamea ɖe li. Enɔna etɔ̃ me kokoko, abe alesi megblɔe zã si vayi
me ene be, woɖea Mawu fiana. Sodomtɔwo li, Lotɔwo li, eye
Abrahamtɔwo li. Egale ɖoɖo ma me ke tututu fiẽ sia, xexeame ɖo
ɖi nenema tututu.
204 Mina mabia mi nya ɖe se. Mikpɔ ɖoɖo sime esia le azɔ la.
Abraham yɔ Amesia si ƒo nu nɛ la be, “Elohim.” Hebrigbe ƒe nyati
Elohim gɔmee nye “Amesi su te na nusianu, Amesi nye Mavɔmavɔtɔ
la,” Elohim, Mawu Ŋutɔ!
205 Le gɔmedzedzea me, Mose I, gblɔ be, “Le gɔmedzedzea me
Mawu…” Wotsɔ Hebrigbe ƒe nyati la, le afima, alo Helagbe, boŋue,
“Le gɔmedzedzea me Elohim wɔ dziƒowo kple anyigba.”
206 Afii, Eyama, le Mose gbãtɔ, le 22 me lɔƒo le afii la, Egblɔ ake
bena, alo—alo 20 lia lɔƒoe, Egblɔ bena, Ke eyɔ Ame sia ƒe ŋkɔ be
“Elohim.” Nukaŋuti Wòwɔ esia ɖo? Mawu, ɖe eɖokui fia le amegbetɔ
ƒe ŋutilã me, si nɔ anyi kpakple Abraham heɖu nyivi ƒe sandwich, no
notsi, heɖu abolo. Mawu Ŋutɔ, eye wòbu enumake le Abraham ƒe
ŋku me.
207 Gake Enae dzesi. Mide dzesi. Eye dzesi mae nye be Etrɔ Eƒe
megbe de agbadɔ la.
208 Ke miɖo ŋku dzi, Abraham, eƒe ŋkɔe nye Abram le ŋkeke ʋeea
ɖewo me do ŋgɔ na ema, eye Sara nye Sarai do ŋgɔ na ema; S-a-r-a-
i emegbe S-a-r-a-h, Eye A-b-r-a-m zu A-b-r-a-h-a-m. Abraham gɔmee
nye “dukɔwo fofo.”
209 Azɔ milé ŋku ɖe esia ŋu nyuie le afii, eye míakpɔ ɖoɖo si me
gaƒoƒo sime míele agbe le la le, abe alesi Yesu gblɔ na mí be míalé
ŋku ɖe ɖoɖoa ŋu ene. Míele kpɔkpɔm be mamlɛawo katã sɔ gbe; azɔ
mina míakpɔ fiaƒome Nuku la, ɖoɖo si wòle be woawo woakpɔ.
210 Azɔ Ame sia gblɔ be, “Abraham afika srɔw̃ò, Sarah le?”

Eye Abraham gblɔ be, “Ele agbadɔ la me, le megbe Wò.”

211 Azɔ, Mekpɔe kpɔ o. Aleke Wòwɔ nya be eƒe ŋkɔe nye Abraham?
Aleke Wòwɔ nya be nyɔnua ƒe ŋkɔe nye S-a-r-a-h mahã? “Abraham,
afika srɔw̃ò, Sarah le?”

Eɖo ŋu be, “Ele agbadɔa me, le megbe Wò.”
212 Egblɔ be, “Me…” “Me,” ŋkɔteƒenɔnya. “Mele srawò ge akpɔ le
ŋugbedodo la nu. Srɔw̃ò le vi ma dzi ge. Èka ɖe Dzinye, azɔ Mele
nana ge be wòava eme.”
213 Eye Sarah, si le agbadɔ me, le emegbe la, fi se alo ege ɖe eƒe to
me, ɖesiaɖe si mieyɔnɛ, Esee to agbadɔ la me, eko nu ɖe abɔkuglui
me, hegblɔ be, “Azɔ, nye, nyagã ɖeɖi si menye, aga se vivi kple nye
aƒetɔ; eye eya hã, si tsi, le afima xɔ ƒe alafa ɖeka? Esi, esia meva me
ƒe geɖe, geɖewo vayi o.”
214 Eye Ame la, A-m-e, nɔa nyi ɖe afima nɔ nu ɖum, le amegbetɔ ƒe
ŋutilã me, nɔ nu nom henɔ nu ɖum abe ame gbɔlo ene; ʋuʋudedi lé ɖe
Eƒe awuwo nu, eye ʋuʋudedi lé ɖe Eƒe afɔ nu, eye Abraham klɔe nɛ.
Mawu, Eya ŋutɔ, trɔ kpɔ, hegblɔ be, “Nukaŋuti Sarah ko nu, le agbadɔ
la me, hegblɔ esia?” Enya, ete ŋu dze si Sarah ƒe susuwo le agbadɔ la
me, le Emegbe. Ele teƒea? [Ƒuƒoƒea gblɔ be, “Amen.”—Tala.]
215 Azɔ, esime Abraham ƒe Fiaƒome Nuku la va anyigba dzi la, dzesi
ka wòfia? Amegbetɔvi. Simon va Egbɔ gbeɖeka; Andrea kplɔe vɛ.
Egblɔ be, “Wò ŋkɔe nye Simon. Enye Yona vi,” Egblɔ be. Mikpɔea,
ema wɔe wòzu xɔsetɔ.
216 Filipo yi ɖe afima ɖakplɔ Natanael, Vɛ. Gblɔ be, “Va, kpɔ Amea
ɖe Si míe—míekpɔ la ɖa: Yesu Nazaret tɔ, Yosef ƒe vi.”
217 Egblɔ be, “Azɔ lala vie. Ɖe nu nyuiea ɖe ate ŋu ado tso
wɔtsomiwɔwɔ ma mea?”

Egblɔ be, “Va, nàkpɔe.”
218 Ke esi Filipo vaɖo Yesu ƒe Ŋku me, kple Natanael la, Yesu ɖe
ŋku kpɔe hegblɔ be, “Kpɔ ɖaa esia nye Israeltɔ sime alakpaa ɖeke
mele o.”

Egblɔ be, “Rabi, ɣekaɣie Nèdze sim?”
219 Ebe, “Hafi Filipo nayɔ wò, esime nènɔ ati la te la, Mekpɔ wò.”
220 Ebe, “Rabi, Wòe nye Mawu ƒe Vi. Wòe nye Israel ƒe Fia!”
221 Esime nyɔnu sue ma va vudo la to, le makɔmakɔnyenye ƒe
nɔnɔme me, va afima, nukpɔkpɔ kplogodo la le abe esia ene, be yeava
du tsi. Yesu dɔ Eƒe nusrɔl̃awo ɖa, be woayi ɖadi nuɖuɖu. Esime eya
va tsi du ge le afima, Egblɔ be, “Ku tsi vɛ Nam, nyɔnu.”

222 Eɖo ŋu be, “Menye numame be Wò Yudatɔ nàgblɔ nenema o.
Ameɖeɖeɖaga le míagbɔ afii. Azɔ mi Yudatɔwo mieɖo nyaa ɖeke awɔ
kple mí Samariatɔwo o; míawo hã míeɖo nyaa ɖeke kpli mi o.”
223 Egblɔ be, “Gake, nyɔnu, ne ɖe ènya Amesi èle nu ƒom na la,
anye wòe abia Nye tsi be nàno. Mana tsia ɖewo wò be màgava afisia
ava dui o.”
224 Eke ɖe afisi eƒe nɔnɔme le la ŋu, nusi wònye la. Egblɔ be, “Yi
ɖayɔ srɔw̃òŋutsu ne miava afii.”

Eɖo ŋu be, “Srɔ̃ mele asinye o.”
225 Egblɔ be, “Èto nyateƒe. Atɔ̃ nɔ asiwò kpɔ, eye amesi wò kplii mieli
fifia la menye tɔwò o.”
226 Egblɔ be, “Amegã, medze si be nyagblɔɖila Nènye. Míenya be ne
Mesia va la Eyae lawɔ nusiawo fia mí.”

Yesu gblɔ be, “Eyae Menye.”
227 Le ema nu, eʋu du yi dua me gblɔ bena, “Miva, kpɔ Amea ɖe Si
gblɔ nusiwo mewɔ la nam. Ɖe Esia menye Mesia la oa?”
228 Milé ŋku ɖe eŋu, Ewɔ esia le Yudatɔwo ŋku me, eye le
Samariatɔwo gbɔ, gake mewɔe gbeɖe kpɔ le Trɔs̃ubɔlawo gbɔ o.
Trɔs̃ubɔlawo, mí dukɔ, siwo nye trɔs̃ubɔlawo le ŋkeke mawo me,
Mí dukɔ mamlɛawo, siwo drona kuŋdru ɖe tume, míenɔ trɔ̃ subɔm.
Míenɔ mɔ kpɔna Mesiaa ɖeke o.
229 Eɖe eɖokui fia amesiwo nɔ mɔkpɔm Nɛ ɖeɖeko, ke ɖe wòle be
míanɔ mɔ kpɔm Nɛ hafi.
230 Gake amesiwo gblɔ be yewole mɔ kpɔm Nɛ la, hamea ŋutɔ la, esi
wokpɔ wowɔ esia la, wogblɔ be, “Enye gbɔgbɔvɔ.̃ Enye kpɔlimexlẽla,
Belzebub!”
231 Ke Yesu gblɔ be, “Woatsɔ nuvɔ̃ ma ake wo,” elabena Meku haɖe o.
“Gake,” egblɔ be, “Gbɔgbɔ Kɔkɔe ava eye awɔ numa ke, Ke agblɔ nya
ɖeka atsi tre ɖe Eŋu la womatsɔe ake gbeɖe o.” Emae nye egbeŋkeke
sia, esime wòle be Nya ɖesiaɖe nabla ɖedu. “Agblɔ nya ɖeka atsi
tre ɖe Eŋu la; womatsɔe ake gbeɖe le xexe sia me alo le xexe si
gbɔna me o.”
232 Ema nye Abraham ƒe Fiaƒome Nuku la. Ke le afii la Abraham ƒe
Fiaƒome Nuku ma, si va ɖe Ame ma si bɔbɔ nɔ anyi ɖe afima kple
Abraham, ƒe dzesidede ma ta la, va be yeaɖo kpe edzi be Mawu ɖeka
ma kee, le ŋugbe dom le egbeŋkeke sia me be, “Alesi wònɔ le Sodom
ƒe ŋkekewo me la, nenema ke wòaganɔ le Amegbetɔvi la ƒe vavaɣi,
esime Wòanɔ Eɖokui ɖem fia abe Amegbetɔvi ene.” Amen. Egbee nye
ŋkeke la be woawu Ŋɔŋlɔ sia nu.

233 Mikpɔ ɖoɖo si me míele egbe la ɖa. Mikpɔ hame la afisi wòle be
Mawu ƒe Vi la…Mikpɔ ŋkeke la ƒe blukɔ ɖa. Mikpɔ nyagblɔɖinyawo
katã ɖa. Azɔ, nu saga lae nye esi, ele be mía srãkpɔlawo nanɔ afisia
xoxo, Nenye be ɖoɖo la anɔ abe alesi wònɔ le Sodom ene.
234 Wonye ame etɔ̃ siwo va, ameŋkuta etɔ̃ si wodɔ tso Dziƒo. Ele
be míalɔ̃ ɖe esia dzi. Wo ame etɔ;̃ Ɖeka tsi anyi kple Abraham. Wo
katã wonɔ afima, gake Ɖeka tsi anyi kple Abraham. Mamlɛawo yi ɖe
Sodom. Esia sɔ gbea? [Ƒuƒoƒea gblɔ be, “Amen.”—Tala.] Eye wotrɔ
Abraham ƒe ŋkɔ, tso Abram zu Abraham. Nyateƒea? [“Amen.”]
235 Meva me kpɔ le ŋutinya me be, xexeame hame la, xɔ
nyanyuiegblɔlaa ɖe si sɔ ɖe enu o, si ƒe ŋkɔ wu nu kple h-a-m,
vaseɖe egbe sia dzi o, Billy G-r-a-h-a-m. Esia sɔ gbea? [Ƒuƒoƒea
gblɔ be, “Amen.”—Tala.] G-r-a-h-a-m, ŋɔŋlɔdzesi adẽ. A-b-r-a-h-a-
m ŋɔŋlɔdzesi adre. Gake G-r-a-h-a-m ya nye ŋɔŋlɔdzesi adẽ, esie nye
xexeame, amegbetɔ. Mikpɔea?
236 Milé ŋku ɖe amesiwo do go yi afima egbe, la ŋu, wonye
gbedeasitsɔla mawo tso Dziƒo.
237 Ɖe amea ɖe le anyigba dzi egbe si ɖe gbeƒã dzimetɔtrɔ eme kɔ ƒã
sigbe Billy Graham enea? Ɖe amea ɖe nɔ anyi kpɔ si wɔ dɔ ɖe amewo
dzi, abe Billy Graham enea? Gbeɖe kpɔ ɖeke menɔa nyi, nye xexea
katã ƒe, ame o. Oo, Billy Sunday, kple etɔeawo, wonɔ Dukɔ Ƒoƒuawo
me le afii, Gake Billy Graham nye amesi wonya le xexeame godoo.
Mikpɔ afisi wòle ame yɔm tsoa? Be woado go le Sodom.
238 Eye eƒe kplɔɖoa le afima kpakple Pentekoste hamea, Oral
Roberts aɖe.
239 Ke ekae kuɖe Ametiatiawo ƒe hatsotso la ŋu? Dzesi ka ƒomevi
wòle be woakpɔ? Nuka wòle be woawo woaxɔ? Aleluya! “Kekeli lado
le fiẽwɔɣi.” Egbe sia wowu Ŋɔŋlɔ sia nu. [Ƒuƒoƒea dzɔdzi—Tala.]
Egbe sia wowu Mawu ƒe ŋugbedodo la nu. Míenya ema be enye
Nyateƒe. Ele afii le zã sia me abe alesi Wònɔ tsã ene.
240 Azɔ, be woaɖe gbeƒã esia la, nusi megblɔ ɣeyiɣia ɖe va yi, be ne
èɖe gbeƒã nane eye wònye Nyanyuie la ƒe Nyateƒe la, ekema enye
dzizizi na Mawu be wòaɖo kpe edzi. Ele teƒea? [Ƒuƒoƒea gblɔ be
“Amen.”—Tala.] Azɔ, ne ele nenema la, mina Mawu si ŋlɔ Nya la,
mina Mawu si na nyagblɔɖia la, mina Mawu si nye Nya la ƒe Mawu
la, nado va ɖo kpe edzi be Yeganye Mawu kokoko.
241 Abe alesi Eliya yi to la dzi; nɔ ŋku lém ɖi, Elisa yi henɔ ŋku lém
ɖe Eliya ŋu, egblɔ be, “Mele akpa eve dim.” Eye awuʋlaya si nɔ Eliya
nu la ge dze Elisa dzi. Ezɔ ɖi va, eŋẽ nutsyɔvɔ ma ɖe eve hetsɔe ƒo
tɔsisi la, gblɔ bena, “Afika Eliya ƒe Mawu la le?” Eye nu ɖeka ma si
dzɔ kpakple Eliya la, dzɔ kpakple Elisa hã.

242 Eye Nyanyuie ɖeka ma, Ŋusẽ ɖeka ma, Amegbetɔvi ɖeka ma si
nɔ anyi etsɔ la, li egbe, eye anɔ anyi yi mavɔ me. Hebritɔwo 13:8.
Ɖe miexɔ Edzi sea? [Ƒuƒoƒea gblɔ be, “Amen.”—Tala.] Ekema, mabia
mi. Nyemate ŋu nye Eyama o, gake Ele afii. [“Amen.”] Agbatsɔla aɖe
koe míawo míenye.
243 Mia dometɔa ɖewo le afima, siwo le dɔ lém hele fu kpem, eye
mienya bena nyemenya mi o, Mina Mawu azɔ…ne mate ŋu abɔbɔ
ɖokuinye ale gbegbe. Mido gbeɖa ne miabia Mawu.
244 Nyemesusu be…gbedoɖemeta gbalẽvi le xɔa me o, elia? O,
nyeme…Mímema gbedoɖameta gbalẽviwo o. Míele gbedodoɖa
takpekpe wɔ ge le…alo dɔyɔyɔ takpekpe le hamea me. Gake, mido
gbe ɖa.
245 Eye ènya be menye amedzro blibo na wò. Mikpɔea, ènyam,
Jeffersonville! Nyemedi be amesiwo tso Jeffersonville nawɔ esia o.
Medi amesiwo tso didiƒe afiaɖe ke tso afisia gbɔ. Mikpɔ ɖa ne Mawu
gaɖea nu fiana! Mikpɔ ɖa ne Èganye eyama ke etsɔ, egbe, yiɖe
mavɔmavɔ me!
246 Wò hã wɔ abe alesi nyɔnu sue ma wɔ ene. Eto amewo dome,
hegblɔ be, “Mexɔ Ŋutsu sia dzi se.” Ʋusisidɔ nɔ eŋu, eye wògblɔ be,
“Ne mate ŋu aka asi Eƒe awuʋlaya ŋu, mexɔ se bena makpɔ dɔyɔyɔ.”
Esɔ gbea?
247 Le eƒe xɔse ta, gbemagbe la, wowu Ŋɔŋlɔ la nu. “Ebla abi na
dzigbagbawo, eyɔ dɔ dɔnɔwo kple lãmetututɔwo.”
248 Esi wòka asi Eƒe awu nu la, hezɔ dzo ɖabɔbɔ nɔa nyi la, Eya
trɔ hegblɔ be, “Amekae ka asi Ŋunye?” Aleke Wòwɔ nya, le ameha
gbogbo mawo, si ɖewomahĩ ade amesiwo le afisia zã sia me la ƒe
teƒe blaetɔ,̃ ame akpewo dome mahã? Aleke Wòwɔ nyaa? Egblɔ be,
“Amekae ka asi Ŋunye?” Menye ɖeko wògblɔ nenema be yeagblɔ
nane ko ta o; Egblɔ esia elabena enye nyateƒe. Eye Wògblɔ bena,
“Amekae ka asi Ŋunye?” Eye enumake la Etsa ŋku hekpɔ nyɔnu sue
ma, afisi wònɔ alo wòtsi tre ɖo, nɔnɔme ɖesiaɖe si me wònɔ la, hegblɔ
nɛ be eƒe ʋusisidɔ la vɔ.
249 Ema nye Yesu etsɔ si va yi. Emae nye Eyama egbe. Mixɔ edzi se
nenema? [Ƒuƒoƒea gblɔ be, “Amen.”—Tala.]
250 Nyemenya wò o; Mawu nya wò. Gake axadame le vewòm hele fu
ɖem na wò. Nyateƒee. Enɔa nyi ɖe afima hele gbe dom ɖa kuɖe eŋu.
Menye amedzro nawò, eye míenye amedzro na mía nɔewo? Tsi tre, ne
ele nenema. Nyemenya wò o. Amesia si le dzogoe dzi afisia tututue,
ɖekakpui sia. Wò hã wo vehlo lé dɔ. Ele teƒe. Ele gbe dom ɖa kuɖe
eŋu. Eye etsi dzodzodzoe kuɖe nane ŋu. Èle dzodzo ge le takpekpe la
me, elabena ènye osɔfo, Dɔdeasi aɖe kpɔ ŋkuwò me si wòle be nàkpɔ

egbɔ. Esia le teƒe. Uh-huh. Èxɔe se be Mawu nya amesi yenyea? Bub.
Am. Smith, azɔ nàte ŋu adzo eye nàhaya. Yesu Kristo dagbe le ŋuwò.
Heyi wò takpekpe la; wò vehlo la magaɖe fu na wò o.

Ameka ŋue wòka asii?
251 Amea ɖe nɔa nyi ɖe megbe afisia; ele fu kpem. Eye nutete
le eƒe miame dzɔfito me. Menye…Metso afisia o. Ènye dɔwɔla le
tomenukuƒe tsã. Ele teƒe. Menye amedzro blibo na wò. Ne esia le
teƒe la, ʋuʋu wò asi. Nutete la le wò mia me dzɔfito me, eye èdzra ɖo
hena dɔwɔwɔ na wò enumake. Esia le teƒea? Mètso afisia o. Ètso dua
ɖe me. Ètso Virgina. Ele teƒe. Èxɔe se be Mawu nya amesi yenyea?
Am. Mitchell, ele teƒe, heyi aƒeme eye wò lãme asẽ. Yesu Kristo da
gbe le ŋuwò. Bia ŋutsu la se! Nyemekpɔe kpɔ, le nye agbeme o. Enɔ
anyi ɖe afima, nɔ gbe dom ɖa.

Egbe sia Ŋɔŋlɔ sia!
252 [Ŋɔviŋutsu Branham trɔ megbe de ƒuƒoƒea—Tala.] Afii la nyɔnua
ɖe li si nɔ anyi ɖe megbe afii, le megbenye, abe alesi Sarah nɔ agbadɔ
me ene. Enɔ gbedom ɖa ɖe via nyɔnuvi ta. Tsi tre. Nyɔnuvi la mele
afii o; ele didiƒe, nyɔnuvi la. Ke wò hã èle nenema ke abe alesi nyɔnua
ɖe va Yesu gbɔ, nyɔnua ɖe si abosam de abi eŋu vevie. Nyɔnua
nye…ɖetugbui la nye amesi me gbɔgbɔvɔ̃ le. Mele afisia o. Etso…
Ètso North Carolina. Èxɔ edzi sea? Ke emae nye nyateƒe, alo oa? Aƒn.
Orders, àte ŋu adzo yi aƒe me. Ne èxɔe se kple wò dzi katã la, Nàkpɔ
viwò nyɔnuvi la abe alesi wokpɔe le Yesu Kristo ƒe ŋkekewo me va
yi ene, wogblɔ be ekpɔ dɔyɔyɔ.
253 Egbe sia Ŋɔŋlɔ sia; Sodom ƒe dzesi, Nuku si ƒota ƒe dzesi, hame
kodzogbetɔa ƒe dzesi! Egbe sia wowu Ŋɔŋlɔ sia nu le mia dome. Mixɔ
esia dzi sea? [Ƒuƒoƒea gblɔ be, “Amen.”—Tala.]
254 Ɖe mialɔ̃ axɔ Eyama fifi laa abe miaƒe Ɖela kple Dɔyɔla enea?
Mitso ɖe miaƒe afɔwo dzi, mia dome amesiame, miagblɔ be, “Mexɔ
nye dɔyɔyɔ. Mexɔ Eyama abe nye Ɖela ene. Mexɔ Eyama abe nye Fia
ene.” Mia dome amesiame mitso ɖe miaƒe afɔwo dzi.

Egbe sia! Miɖo to, xɔñyewo.
255 “Exlẽ Ŋɔŋlɔ la, hetrɔ Biblia la de asi na nunɔla, eye,” wogblɔ be,
“amewo katã fɔ ŋku ɖe Edzi. Eye Wòkpɔ wo, hegblɔ be, ‘Egbe sia
Ŋɔŋlɔ sia wu nu.’”
256 Mexlẽ Ŋɔŋlɔa, kple kpeɖodzi wuieve alo awu hã bena míele agbe
le ŋkeke mamlɛa me, dzidzime si akpɔ Yesu Kristo ƒe tɔtrɔ va anyigba
dzi. Eye megblɔ na mi fiẽ sia, ake bena, egbe sia wowu Ŋɔŋlɔ sia nu
le miaƒe ŋku me.

257 Mi amesiwo le Tucson, mi amesiwo le California, mi amesiwo le
New York, siwo tsa telefonika kpli mí la, Egbe sia wowu Ŋoŋlɔ sia
nu le miaƒe ŋku me.
258 Mina míadzɔ dzi eye míatso aseye, elabena Alẽvi la ƒe Srɔɖ̃eɖe la
ɖo, eye Eƒe Ŋugbetɔ…Eƒe Ŋugbetɔ dzra Eɖokui ɖo xoxo.
259 Mina míakɔ míaƒe asiwo dzi atsɔ ŋutikɔkɔe Nɛ, mi amewo
katã. Mawu nayra mi. [Ƒuƒoƒea yi dzi le dzidzɔ kpɔm hele Mawu
kafum—Tala.] 

